
Asnimmer 

 
Deg tazwara ad iniɣ tanemmirt  tameqqrant  i mass 

Tabouche Boualem I yellan d bab n leqdic azedgan ,ur icuḥ ara 

fell-i s tmusni-s , yellan d afus n lemɛawna deg umahil-agi usnan 

id heggaɣ. 

 

Tanemmirt  i  yal yiwen iy-d yefkan  iwellihen, tanemmirt  i 

imawlan-iw ,  timdukkal d yemdukkal. 

 

 

 

 

 

 



 

Abuddu 

 

Ad buddeɣ akatay-agi i yimawlan-iw ɛzizen 

fell-i ; yemma d baba, atmaten-iw d 

yessetma kul wa s yisem-is. 

 

I meṛṛa timddukal d yemddukal, i kra n 

wid ifuden taqbaylit. 

Tasekla tamaziɣt d tin d-yebdan seg ubrid n timawit seg waṭas n leqrun yezrin, 

dayen id yettawin ɣef wayen d-tettidir tmetti deg lawan-nni, d tanfalit id-yessebganen 

iḥulfan d uxemmem, d ayen d-yettmeslayen ɣef tirmiyin n yimnadiyen s umata. Tasekla 

tamaziɣt d tawwurt id neǧren yinagmayen, tella seg yimi ɣer umeẓuɣ kan, ulac ttawilat 

ilaqen iwakken ad taḥrez agerruj-is; aṭas n tewsatin timensayin i d-yellan deg unnar n 

usnulfu udyiz aqbuṛ ama d azuzen neɣ d aseṛqes, d acewwiq neɣ d amɛeẓbeṛ, atg, 

tiwsatin-agi d tid yesɛan tignatin n tmenna ayen yemgaraden ɣef tmedyazt tatrart. Ma 

deg tesrit ad naf tumgisit d tenqiṣit, tamacahut d temɛayt ayen ixulfen ɣef tewsatin d 

yennulfan. Yenna-d Lewnis Ayt Mangellat deg wawal-is: « ɣas aken abrid yestewḥac 

ldint s lǧahd n wurfan »1. 

 Annar n tsekla tirawit taqbaylit  tuɣ-d abrid mi teldi Fransa iɣerbazen-is, tira 

tebda-d seg yiseggasen n 40 sɣur Belɛid At Ɛli, syen akkin yella-d usnerni deg-s ,ancet-

a yewwi-d i tsekla amaynut, yella-d usnulfu aseklan s waṭas n tewsatin timaynutin i d-

ilulen ama d tullist , amezgun yettwarun ,ungal …atg. Ungal d tawsit i d-yufraren gar 

tewsatin nniḍen n tsekla tamirant, deg-s anaggal yeṭṭef tagnit iwakken ad d-yessenfali 

ɣef wayen yettidir umdan deg tmetti s tugna d ufariɣ yettak-as udem n tilawt. Ihi yewwid 

lḥal ad nini belli tasekla tamaziɣt mačči d tin id ilulen iḍelli kan, maca d tin yellan seg 

zman aqbuṛ, tasekla-agi i yellan d timawit, ulac atas n leqdic id yellan fella-s. Akken 

yebɣu yili lḥal, tasekla-agi d tin id yesduklen aṭas n tewsatin: tamacahut, inzan, 

timse3raq, tim3ayin, tamedyazt, amzgun d leṣnaf niḍen n tẓuri. Ɣef wannect-a tenna-d 

Kherdouci : “ Ma newweḍ ɣer tɣuri n tidet n tsekla tamaziɣt, ad nwali  azal id-aɣ d-mud 

ama deg tmedyazt, ccan…macci d tasekla n menwala. D tasekla iggerzen, d agerruj, d 

yiwet n tẓuri ixulfen tiyaḍ… »2. 

Tamedyazt d taɣult iwumi fkan azal yimusnawen  n tmaziɣt , acku d abrid i d-

yettaken afud d yiseɣ i umesflid ; icennayen ufan tamedyazt d allal i tudert n tutlayt. 

Aṭas n yimusnawen am Mulud Mɛemri , Mulud Ferɛun d Kamel Buɛmara idi jemɛen 

 
1. Lewnis At Manguellet, Tajmilt, album 1992. 
2 . Kherdouci H, La poésie féminine et anonyme Kabyle, Thèse de doctorat, Université de Genable, 2007, pp. 43-
44.  « Et si on arrive à une lecture vraie et positive de cette littérature berbère, on comprendrait au mieux qu’avec 
tout ce qu’elle offre comme poésie, musique… elle est loin d’être une littérature superficielle. C’est une 
littérature exceptionnelle, la preuve, c’est l’existence d’un art au contraire qui est parvenu à s’exprimer dans des 
modes différents». 

isefra n yimedyazen iqburen , yellan deg ubrid n tatut am {Si Muḥend Umḥend , Ccix 

Muḥend Ulḥusin , Si Lbacir Amellaḥ ,…atg. Tawsit-agi d tin yebnan ɣef ufyir d tmaɣrut 

, zik tettas-d seg yimi ɣer tmezzuɣt , syen akkin tuɣal tettwakles ama deg tesfifin ama 

deg yḍebsiyen …atg. Tamedyazt taqbaylit tefka tilelli i wawal ama s tira ama s usekles 

d usider s wallalen n teywalt atraren , imi yis i yezmer umedyaz ad yessiweḍ izen i 

weɣref d tmettiyin nniḍen. 

Leqdic nneɣ d win ara d-yilin ɣef tmedyazt n Lewnis At Mangellat imi nebɣa ad 

nefhem azal-is  d unamek i yesqardec umedyaz deg tmedyazt-ines.Seg tama nniḍen, ad 

nebder dakken tamedyazt yettwacnan d tin yesɛan azal d ameqqran deg tsekla taqbaylit. 

Ɣef wannect-a yenna-d  Ǧellawi Mḥemmed : « Tamedyazt mačči d taẓuri n tira kan, 

maca d tin icudden s awal lqayen. Tamedyazt timawit d yiwen n ssenf n tsekla s yiman-

is. Tesɛa azal d ameqqran deg tsekla taqbaylit acku tekcem deg tmetti ama deg tallit 

taqburt neɣ tallit tatrart »3. Deg leqdic-nneɣ ad naɛreḍ ad nesqardec ayen icudden ɣer 

tira n tenmegla deg tmedyazt n Lewnis Ayt Mengellat.   

Aṭas n leqdicat i d-yellan ɣef tmedyazt n Lewnis Ayt Mengellat, yal yiwen acu 

id yewwi d asentel,  ama d ayen icudden ɣer tira, neɣ ɣer yisental, Maca ayen icuden 

ɣer tesleḍt taɣnibant dayen ixussen mliḥ.  

  

Iswi n leqdic-nneɣ :  

Tira n tenmegla deg tmedyazt n Lewnis Ayt Mangellat d tin yerran lwelha-nneɣ 

ɣer-s .Deg-s ad nẓar amek id yella lebni n kra n yisefra n umedyaz-agi ama seg tama 

yisental ama seg tama n tira .Asenqed-a d win ara d-yilin seg tama n tenmegla ( 

opposition) seg tezwart n usefru alma d taggara. Maca iswi-neɣ agejdan d win icudden 

ɣer temlilit gar tira d usentel anda yal asentel yesɛa tira iti wulmen.  

 

Tamukrist : 

 
3 . Djellaoui M, Poésie Kabyle d’antan, Ziryab, 2004, pp. 7-9. « La poésie n'est pas uniquement un art d’écrire, 
mais surtout celui de bien parler. La poésie orale est un genre littéraire à part entière. Elle jouit d'une place 

importante dans la culture berbère du fait qu'elle est l’un des aspects les plus présents et les plus 

répondus dans les milieux populaires modernes et anciens ». 

Uqbel ad n3eddi ɣer tmukrist id nefren i tezrawt-nneɣ, yewwid lḥal ad nebder 

leqdicat i d-yellan ɣef  tmedyazt n Lewnis Ayt Mangellat. Tazrewt tamenzut tella-d sɣur 

Tassaɛdit Yassin « Ait Menguellet chante » deg useggas n 1989 anda id yella wawal s 

tugget ɣef wazal n tmetti deg tmedyazt n  Ayt Mengellat. Tazrawt tis snat d tin d-yellan 

sɣur Mḥamed Ǧellawi  « l’image poétique chez Lounis Ait Menguellet » deg useggas 

n 2003 anda i yesqardec tamsalt n tugna deg tmedyazt n Lewnis Ayt Mengellat. Ma 

yella d Ɛellawa Rabḥi  yextar asentel « l’analyse stylistique du répertoire poétique de 

Lounis Ait Menguellet » i tezrawt-is n doctorat id yellan deg useggas n 2009. Tazrewt 

nniḍen d tin id yellan sɣur Kahina Flici, akatay n Lmagister  iwumi tsemma : « 

l’intertextualité dans l’ouvre de Lounis Ait Menguellet » « tiregwa » deg useggas n 

2011, leqdic id yellan ɣef umyeḍres deg tmedyazt n Lewnis Ayt Mangellat, isefra iwumi 

ysemma «  Tiregwa ». 

Yal lebni yaḥwaǧ lsas, yeḥwaǧ tigejda d yisulas, iwakken ad nebnu leqdic-nneɣ 

ɣef lsas iseḥḥan, naεreḍ at nebnu ɣef tmukrist-a: Amek id yella lebni n tira n tenmegla 

deg tmedyazt n Lewnis Ayt Mangellat? Iwacu yebna Lewnis Ayt Mangellat tamedyazt-

ines ɣef tenmegla ? 

 

 

Turdiwin 

Yal asteqsi yeḥwaǧ tiririt, yal tamukrist teḥwaǧ turda. Iwakken ad nessaweḍ ɣer 

tririt ɣef tmukrist-nneɣ yessefk fella-ɣ ad nebder kra n turdiwin: 

• Ahat tira n tenmegla d tin ara d yilin d amennuɣ deg tmedyazt n Lewnis 

Ayt Mangellat. 

• Ahat tamedyazt n Lewnis Ayt Mangellat d tin yellan d amennuɣ ama seg 

tama n tira, ama seg tama n usentel. 

• Ahat d aseqdec n tenmegla iy sawḍen tamedyazt-ines ɣer uswir ɛlayen, 

imi d-tella d abrid n tɣuri i tmedyazt n Ayt Mangellat. 

Tarrayt  

Iwakken ad yili leqdic asdawan, d usnan, yessefk ad yesεu tarrayt n unadi, ulac 

anadi war tarrayt. Deg leqdic-agi nneγ  neḍfer tarrayt n tɣunba  n kra isefra n Lewnis ayt 

Mangellat  d wayen icudden ɣer  tesleḍt tasentalant. Ayen aɣ-yeǧǧen  ad nesqardec 

tadukli i d-yellan gar tira d usente.   

Tuddsa n umahil 

Iwakken ad yili unadi-agi s wudem lqayen, naεreḍ ad nebḍu amahil-agi nneɣ ɣef 

ssin n yixfawen : Ixef amezwaru “ Ixef n teẓri “ d win ara d-yilin d awal ɣef  tmedyazt 

s umata d tmedyazt yettwacnan s telqayt .Ad naxdem assisen I umedyaz  Lewnis At 

Mangellet, tudert-ines ,amecwar-ines drg ccna aqbayli d yisental I ɣef d-tettawi 

tmedyazt-ines. 

Ixef wis ssin , ad yili ɣef “ tira n tenmegla” d leṣnaf-ines deg tmedyazt n Lewnis 

Ayt Mangellet d yisental id yesqardec. Ixef-agi ad yili d asefti n tmukrist-nneɣ, dayen 

ad netta ara d-yerren tiririt i yal asteqsi. 

 

 

 

 

 

 

 

 

 

 



 

 

 

 

 

 

 

 

 

Ixef amezwaru 

Ixef n teẓri 

Tazwert n yixef 

 

Weqbel  ad yili wawal γef tmedyazt n Lewnis Ayt Mangellat, yewwi-d fell-aγ ad 

nahder deg tazwara n waḥric-a γef tmedyazt s umata, ladɣa tamedyazt yettwacnan, acu 

i d azal n umedyaz deg tmetti taqbaylit. Syen akkin ad yili wawal γef tudert n usagam ; 

tallalit-ines, tudert-ines deg taddart, anekcum ines ɣer uγervaz, amecwaṛ-ines deg tẓuri  

d umennu- ines γef  tutlayt d yedles aqbayli. 

I. Awal γef tmedyazt : 

 

Awal Tamedyazt yekka-d seg uẓaṛ (mdz) yesɛan anamek ccnu ɣer Imeṛṛukiyen , 

d yiwwet n tewsit ger tewsatin n tsekla timawit  yellan seg zik,i yettunaḥsaben d tigejdit 

i ɣef tṛeṣṣa tmetti taqbaylit, tesɛa azal meqqren , tewweḍ ɣer uswir ɛlayen ; tettili-d deg 

tegnatin yemgaraden .Tawsit-agi tettas-d s talγa n waffir am wakken daγen tezmer ad d-

tas d tilellit,llan daγen kra n yisefra s talγa n tesrit.Tamedyazt d taẓuri n tutlayt , yes 

amedyaz yessenfalay-d iḥulfan-is, d allal yesseqdac iwakken ad yessiweḍ acu yellan deg 

tmetti. 

 Tamedyazt d imesli yemxallafen γef tesrit ama deg talγa, ama di lmizan, ama seg 

tama n tmeγrut d tseddarin ,temgarad γef tutlayt n yal-ass ,mačči win iεeddan  ad yexdem 

asefru. Tamedyazt d tin yeṭṭfen aswir εlayen di tmetti taqbaylit,ladγa zik-nni weqbel ad 

d-lalen wudmawen-nniḍen n tsekla ,γef teγzi n leqrun agdud yerra γer-s lwelha ,deg-s i 

yufa lebγi-ines ladγa imi ur yessexdem ara imru akken ad yegmar timussniwin n ddunit, 

ad d-yini iḥulfan-is,ayen yettidir d wayen yetttwali ,kullec yella yettruḥu yettuγal  seg 

yimi γer tmeẓẓuγt. Tamedyazt taqburt d tin icudden γer ccna ,armi yuγal d awezγi ad 

tuγal talast gar tmedyazt d ccna. Deg tmetti taqbaylit taqburt aṭas n yemdanen id-

yesnulfuyen tamedyazt ,acku seqdacen-tt d tawil s way-s id-senfalayen γef tedyanin id-

i ḍeṛṛun deg tmetti. Ɣef waya yenna-d Mammeri (M): « Deg tmetti-ya war ansay adelsan 

imdanen-nneγ tuget-nsen d imedyazen »4.  

Aṭas n yemyura iberraniyen d yimaziγen iy qedcen ,xedmen inadiyen-nsen γef 

tmedyazt taqburt ad naf deg leqdic-nsen εarḍen as-d-fken tabadut,yella Bounfour.(A) 

 
4 . Mammeri, Mouloud, Culture savante culture vécue ,Ed.Tala, 1991, p. 23. « Dans cette societé sans tradition 
culturelle tout le monde ou présque est poéte » 

yenna-d:«Tira tettuneḥsab d allal n taywalt, imi tessegzay-d ansay n tsekla, ma yella 

nesserwes-itt d wansayen -nniḍen»5. Ma Djellaoui(M) yenna-d :«Tamedyazt d ameslay 

yemgaraden γef tesrit,ama deg talγa d lmizan,ama di tmaγrut d tseddarin.», yenna-d 

daγen:« D lemri i d-yessebganen ayen i tedder tmetti d wayen i yedder umdan »6. 

            Ma yella d Salem Chaker yebḍa tamedyazt taqbaylit γef sin n yeḥricen7:  

✓ Aḥric amezwaru: yerza tawsit n tmedyazt tanaṣlit i jemεen tamedyazt taqbaylit n 

umyaru d wayen id-snulfan yimussnawen am wayen id-yewwi Ccix Muḥend.  

✓ Aḥric wis ssin:yerza asnulfu deg taddart(villageoise),deg tuget tettili-d war isem, 

yerna ur tettεedi ara i tlissa n taddart, maca tamedyazt-a d tin yuγen amḍiq agejdan deg 

tmetti, d nettat i d lsas n yidles aseklan ladγa γer tlawin. Ma nemmuqel γer tmetti 

taqbaylit taqburt, ad naf deg-s ssin n leṣnaf n yimedyazen: Ifṣiḥen, d nutni id-

yesnulfayen tamedyazt, ceffun fell-as sawallen-tt yimedyazen-agi weqbel anekcum n 

yirumyen. Ur ttγimin ara deg yiwwen n wadeg,imi leḥḥun seg taddart γer tayeḍ,seg lεaṛc 

γer wayeḍ. Yenna-d Mammeri(M.):« Afsiḥ d win ileḥḥun seg teqbilt γer tayeḍ, sumata 

deg lawan n lexrif, seld aγellet n tbaxsisin,neγ deg tefsut seld aγellet n uzemmur, 

imedyazen-a d wid ittmaggaren s leqdar »8.  

Timawit d tawil agejdan s wacu id-yettili usezri n tmedyazt deg tsekla taqburt 

taqbaylit ,Aya yegla-d s tatut n wugar n yigburen γas ulama llan yisefra iqburen i aγ-d-

yewwḍen maca drus ma yella nesserwes-iten γer wayen akk i d yellan ,γef waya yenna-

d Bouamara Kamel:  

 

Ilaq ad d-nesmekti dakken tanzaγt n tudert n zzmamat n 

tsekla timawit tesεa tilist,ad tt-naf temgarad ger tewsit d tayeḍ,seg 

tallit γer tayeḍ,Deg urti n tmedyazt yettusemman n 

umeskar,amedya ,nwala dakken,llan zzmamat i yeddren ugar n 

wiyaḍ,Kra n zzmamat n timawit teḥbes tudert-nsen deg yiwwen 

wakud, neγ cwiṭ kan seld lmut n yimeskaren-nsen d yinelmaden n 

yineggura-ya,maca s tenmegla llan wiyaḍ ddren deg unamek-a 

 
5 . Bounfour. (A). Methode en littérature berbére, Paris,  1994, p. 64.«l’écriture n’est qùn moyen de trensmission 
puis quelle explique une traditions littéraire en la comparent a une autre tradition» 
 محمدجالويتطورالشعرالقبائلي(بينالتقليدوالحداثة)الجزءالثانيالشعرالحديثمطبعةالزيتونةتيزيوزو2010ص 2 . 6
7 . Chaker, Salem, Structure formelle de la poésie kabyle, Alger, OPU, 1983, p. 39. 
8 . Mammeri, Mouloud, Evolutions de la Poésie kabyle .Ed. REEVU Africaine, 1950, p .23 :« Le(afsih) en effet faisait 
des tournées dans les tribus en génerale en automne,apres la cueillette des olives .on tenait a honneur de le bien 
recevoir.» 

kemmlen tudert-nsen deg ugar n tasutin seld lmut n yimeskaren-

nsen.9 

 

Tamedyazt taqbaylit tamensayt sumata d tin yebḍan γef sin yeḥricen igejdanen:  

I-1-Tamedyazt n tmenna : 

Tebda-d abrid-is seg timawit ,tesεa amkan wessiɛen deg tmetti taqbaylit d tmaziγt 

.D tin yesɛan cbaḥa n wawal, tettwassen s usefru,d nettat i d tigejdit iɣef tbed tγerma n 

yimaziγen ,ar ass-a mazal-it tettunaḥsab d lemri n tmetti taqbaylit. Aṭas n tewsatin n 

tsekla timawit itti cuban ( Inzan,Aserqes,Azuzen,Azenzi n lḥenni), maca tawsit-a n 

tmedyazt id-yufraren snulfan-tt-id yimeksawen i yettruḥun seg taddart γer tayeḍ d tlawin 

,acku nutenti yakan ur sεin-t ara izerfan-nsent deg tmetti taqbaylit n zik,am yergazen 

,dγa sexdament asefru iwakken ad sufγen-t iḥulfan-nsent .Tamedyazt-a tettwassen s 

uẓawan teqqen γer ccna n zik, acku ttawin-tt-id s wallallen n wayen yellan deg lwaqt-

nni ,am tjewwaqt d ṭṭbel .Talγa id-yeṭṭafaren isefra (izlan) tettedu s uzenzen deg lwaqt-

nni , tilawin ulac ayen iγef ur cnint ara ,ama mi ara gren-t aẓeṭṭa ama deg tessirt ama ma 

fɣent s azemmur .  

I-2-Tamedyazt tuskirt : 

D tamedyazt tatrart n leqbayel, temmal-d udmawen n tɣerma yerzan tallit seg 

talliyin n umezruy , udmawen-a mgaraden ɣef wid n tɣerma yezrin ,tella-d d asnerni i  

tmedyazt tamensayt, anda d-kcem tira d tikta d yiwin asnulfu amaynut deg waṭas leṣnaf 

i ɣef tṛeṣṣa tsekla  ; akken d yenna Djellaoui .M :«Deg tutlayt d umeslay n tmedyazt tatrart 

tessebgan-d tatrarit deg wawalen imaynuten ». 

Tira tesseḥbibir  ɣef ugerruj n timawit ,tamedyazt tatrart ur tcud ara ɣer leɛwayed 

, teffeɣ i tegnatin n tmenna , tettwacna s wallalen n uẓawan ,tettwaru deg yedlisen , 

yettwassen bab-is . Ad naf deg-s ssin n leṣnaf , tin yettwarun d tin yettwacnan s uẓawan 

; yewɛer ad nebḍu gar-asent imi nettaf-d tamedyazt yettwarun tuɣal tettwacna .  

 
9 . Bouamara (K) :Ou en est actuellement la littérature algérienne d’expression Amazighe de kabylie Tasγunt n 
usqamu unnig n timmuzγa, 2009, p. 9 : « il convient aussi de rappeler que la durée de vie des répertoires oraux,en 
somme toujourslimités ,variessensiblement d’un genres a’l’autre et d’une époque a’ l’autre.Dans le champs de la 
poésie dite d’auteur,par exemple,avons-nous contacté, il y’a des répertoires plus vivaces que d’autres en 
effetcertain répertoire oraux ont cessé de vivre au méme temps , ou peux après la mort de leurs auteurs et de 
leurs disciples, tandis que d’autres sont, au contraire, vivaces,en ce sens quils continuent a vivre plusieurs 
générations après la mort de leurs auteurs.» 

II-Amedyaz  

Amedyaz d win yesseqdacen cbaḥa n wawal , neɣ umi neqqar aḥeddad n wawal, 

tutlayt-is d tin yesɛan aswir ɛlayen, tesεa azal meqqren di tmetti. Anamek n umedyaz 

yemgarad seg umussnaw γer wayeḍ , seg tallit γer tayeḍ , gar inegmayen idas-yefkan 

anamek: Mammeri (M):« i tteki γer umaḍal unnig,ixulef win nettidir nekkni,ihi d imsuγal 

i yesεan tazmert ifazen anda taγuct-is ur telli ara gar-aneγ»10.        Hameri (DJ) yenna-

d:« Amedyaz d win yessexdamen allaγ-is d yiles-is, iwakken ad yeldi allen n 

yemdanen,yemmal-asen anida llan, ahat sani teddun …nettaf-it d aneγmas, yessawaḍ i 

yal amdan asefru ,yessexdam azenzen n tmeγrut i ijebden tamezuγt,d usexdemn wawal  

fessusen  issexdamen yal-ass ,izen yettaweḍen srid »11. 

Sin γur-s Hanoteau (A) yenna-d belli :« Amedyaz d win ilaḥḥun γef tudrin 

iwakken ad yessiweḍ izen,yettidir lemḥani n yemdanen,tawuri-a tettwawrat seg ubabat 

γer mmi-s »12. Γer Djellaoui(M) «Amedyaz atrar,mačči d amdan-nni ur yettwasnen 

ara,neγ i yettwazedγen di tnefsit-ines s tdusi I yesselḥayen asnulfu n yisefra s wayes id-

ijebbed imdanen γur-s,maca amedyaz d win izemren ad yeselḥu awal s tfaksutin n 

usnulfu id-yekkan seg yidles I d-yusan seg tsekliwin n umaḍal deg usnulfu-yis »13. 

          Ihi ad neḥṣu dakken mačči d menwala iy zemren adyexdem tamedyazt ; amedyaz 

d win yesseqdacen tutlayt i cebḥen , yeččuren d inumak . Tutlayt-a temgarad ɣef  tin n 

tesrit i yzemren ad tili am tutlayt nessexdam yal ass. 

II-1-Aẓayer n umedyaz deg tmetti  

Timetti taqbaylit seg zik tefka azal d ameqqran i umedyaz imi d netta i 

yettwellihen , i yessedhayen , id yettawin ɣef yidles d wansayen n uɣref-ines . Deg  tallit 

taqburt medden ttwalin belli d lmelk idi ɣellin ɣef umedyaz , yettaǧat ad yessefru ɣef 

kra yellan ; yettunaḥsab d amusnaw imi d netta id yessegzayen timsal n taddart , yettaf-

d tifrat i yal taluft . Bulifa deg awal-ines :« Amedyaz d yiwen n umdan yettḥusun aktaṛ 

 
10 . Mammeri, Mouloud, Les isefra,poéme de si Mouhend , Paris, Msperos, 1969,p.13.« le poéteparticipe dans un 
monde étranger et supérieure au notre ,c’est -a-dire des interprétes d’une puissance dont il n’est pas la voix 
parmis nous » 
11 . Hameri, Djamel, Anadi di tmedyazt, Alger, Aseqamu unnig n timuzγa, 2007,p.8. 
12 . Hanoteau.(A.),«Le poéte c’est celui qui parcourt les villages pour trensmettre et vivre les offrandes du 
public,cette profession est ordinairement héréditaires et se trensmet du pére en fils.» 
13 . Djellaoui.(Mhamed, ,Tiwsatin n timensayin n tsekla taqbaylit, 2007, p.23. 

akk n wiyaḍ , deg tmedyazt-ines yettru ɣef lḥif-is d lḥif n yemdanen ». Daɣen tella 

(T.)Yacine tenna-d :« Imedyazen mačči kan ttwassnen,wwin cciεa tameqqrant,ur  llin  

ara kan di belheddaren,maca d nutni i yettmeslayen berra i tejmaεt s yisem n tmetti »14.  

Timetti taqbaylit seg zman aqbuṛ tettwasen s yimedyazen mucaɛen ,yesɛan tirmit 

deg wennar n tmedyazt weqbel ad tili tira ,gar imedyazen-agi  yettwassnen deg tsekla, 

ad d-nebder :(Yussef Uqassi , Ccix Muḥend Ulḥusin , Si Muḥend Umḥend , Si Lbacir 

Amellaḥ ...atg ). 

II-2-Tamedyazt yettwacnan ,yettwaskelsen s wallalen n teywalt: 

Tamedyazt yettwacnan d tatrart, d tin yeṭfen aḥric ameqqran deg tsekla taqbaylit, 

tebda-d  seld tamettant n Si Muḥend Umḥend neɣ seld tṛaḍ agraɣlan wiss ssin ,ccna 

aqbayli d win yuɣen aẓaṛ alqayan deg umezruy, yella-d deg-s umhaz d ubeddel n 

wudem, tamedyazt-agi temgarad γef teqburt s useqdec n wallalen n uẓawan. Send talit 

n umaṭṭaf n teqbaylit, ccna amensay nettaf-it kan ɣer tlawin d yimeksawen ,talɣa 

yeṭṭafar-itt ubenddir d tjewwaqt , lɣiḍa d ṭṭbel bexlaf tatrarit, seklasen-tt ama deg tesfifin 

neγ deg yḍebsiyen ,fkan-as udem amaynut, tamedyazt-a tettuγal d taγect, sellen-as akk 

medden,d agerruj yettγimin akken s talγa-s.  

Deg yiseggasen n 1940 d asawen, bdan yimedyazen cennun isefra-nsen s uẓawan, 

tbanen-d s usexdem n wallalen n uẓawan,γas akken ttmagaren-d aṭas n wuguren,ama 

deg ayen yaεnan allalen n usekles,ama deg tmuγli n tmetti γur-sen,ayen iten-iεawanen 

deg usebgen n uxeddim-nsen d amaṭṭaf wis sin,yeldi-asen tawwurt iwakken ad siwḍen 

leqdic-nsen γer tmetti, rnu γer waya tamurt n lγerba s tawilat-is yemxallafen d tukksa n 

ukukru ,gar widd yewwin abrid n ccna-a ad nebder ( Ccix Lḥessnawi, Ccix Nureddin, 

Sliman ɛazem , Ḥnifa , Ccrif Xeddam ).  

Deg yiseggasen n 1950 yella Slimane Ʃazem, Ṭaleb Rabaḥ,Yusef abğawi, Akli 

Yaḥyaten, Crif Xeddam, Bahya Faraḥ , Ḥnifa, Crifa .Ma d aseggas n 1960 ad naf yella 

:Ɛetmani, Newwara. Deg yiseggasen n 1970 yella Ferḥat Imaziγen , Yidir 

Abranis,Ğamal Ɛellam. Deg yiseggasen n 1975  d asawen bannen-d yicennayen  nniḍen 

 
14 . Yacine.(T.), L’izli ou l’amour chanté en kabyle, Alger, Ed.Bouchène – Awal, 1990,p. 17: 
«Les poétes sont connus, ils jouissent non seulemment d’unegrande notorieté, mais aussi d’un grand prestige,il 
n’est pas seulemment pour fonction de tenir un discours, ils sont aussi par condition, les acteurs tout designés des 
grand rôle en particulier ,ils sont les ambasadeurs du groupe àl’exterieurs». 

d imaynuten am :(Maɛṭub, Lewnis At Mangellat, Malika Dumran,Ʃmar Kubi i yecnan 

isefra n Ʃmar Mezdad d Hağira Ubacir. Deg yiseggasen n 1980 ufraren-d aṭas inaẓuren 

am :(Tarbaεt Ideflawen, Tarbaεt Afus ,Takfarinas). Ma deg yiseggasen n 1990 yella 

Maɛṭub, Idir, Zeddak Mulud, Farid Ferragi, Ayt Mangellat.  

Deg yiseggasen n 2000 armi d tizi n wass-a, nulfant-d tezlatin tixfifanin n 

tmaγriwin ( Ɛellawa, Kamal Cennan , Ayt Ḥamid...atg).  

Ma nuγal γer wawal “ tatrarit” aṭas n wid ixedmen tizrawin γef unamek n wawal-

a, seg-sen ad d-nebder anagmay Djebbour(A.) yenna-d dakken: Awal “tatrart“ deg unnar 

n tsekla d awal id-yewwin ayen ur yellin ara uqbel deg tmedyazt tamensayt ,ama deg 

uγanib neγ deg ugbur neγ deg yissin. Almend n tbadut-a id-yefka ad negzu belli “tatrarit“ 

teqqen γer wayen yellan d amaynut yebεed γef tansayit. 

Ccna n tmedyazt d usekles-ines d usidrer-ines s wallalen atraren d ayen i d-yeglan 

s lfayda meqqren ama i tmedyazt ,ama i ymedyazen d yemsefliden ,tamedyazt 

tettwaḥrez terna tettnarni s wakud . 

II-2-1-Tulmisin n tmedyazt yettwacnan (Tatrart) 

 Tamedyazt yettwacnan tesɛa aṭas n tulmisin ittid yessebganen : 

✓ D tin yefɣen seg timawit ɣer tira ;nettaf-itt deg yeḍrisen , iɣmisen d yedlisen .   

✓ D tamedyazt yesɛan ameskar , zik tella d taγerfant.  

✓ Aswir:yal amedyaz s uswir-is. 

✓ Talɣa tilellit. 

✓ Isental yemgaraden ɣef wid n tansayit .  

✓ Tamedyazt tatrart tebḍa γef sin iγunab:Aγnib usrid d uɣanib arusrid . 

✓ Aseqdec n wallalen n taywalt ,tettwasekles d tisfifin, iḍebsiyen imaṭṭafen,tiliẓri.  

✓ Talγa :Iḍrisen d iɣezfanen ,Asuget n tṣeddarin,Abeddel n tmeγrut seg tṣeddart γer 

tayeḍ, Asnulfu n talγiwin timaynutin. Deg awal n umyaru Bounfour(A.):« 

Tamedyazt taqbaylit yella-d ubeddel deg-s si timawit γer tira,d ayen I tt-yeğğan 

ad teqqim I lebda»15. 

 
15 . Bounfour .( A), Poésie traditionelle et poésie contemporaine, introductions à la littérature des berbéres ,- 
poésie. Ed.Louvis, 1999, pp. 27,42,74. 

II-3-2-Isental n tmedyazt yettwacnan : 

Aṭas n tmuɣliwin n yinegmayen ,i yerzan isental iγef  d-tettawi tmedyazt tatrart. 

Ad naf Bounfour(A.) yenna-d : 

 

Deg yixef wis kraḍ n tezrawt-is yewwi-d awal γef temsalt 

n usentel di tmedyazt taqbaylit,akk tmedyazt tcelḥit, yesebgn-d 

dakken tamedyazt deg snat n tutlayin-agi,γas akken mazal kra n 

temsal n tensayit, maca bdan tbanen-d wudmawen n tetrarit,akken 

ladγa di temsalt yerzan isental i γer idi wellah s waṭas:”Asentel n 

tmagit tadelsant n ugdud amaziγ,d usentel γef id-tewwi tmedyazt 

taqbaylit,d tcelḥit s wudem udyiz”16. 

 

Djellaoui Mhamed17 deg tezrawt-ines yessebgen-d amek tennerna tmedyazt 

taqbaylit ger tetrarit d tmensayt? aladγa ayen yeεnan isental n tensayit deg urti asefran 

aqbayli ,syen akkin deg yixef wis ssin yewwi-d awal γef yisental n tetrarit i γef d-wwin 

yimedyazen deg tallit tatrart am:  

• Tamedyazt n tayri ; arggaz d tmeṭṭut , senfalayen-d ɣef yiḥulfan iten 

yezdin . 

• Tamedyazt n tmetti ; tettawi-d ɣef lɣerba , tilelli n tmeṭtut , tamurt...atg . 

• Tamedyazt n tegrawla ; d-yewwin ɣef tegrawla n 54 . 

• Tamedyazt n tsertit ; d yewwin ɣef waṭas n temsal yerzan tanegmit n 

tmagit , asenqed n udabu atg.  

III. Lewnis Ayt Mangellat 

III. 1. Tallalit d tudert-ines : 

Lewnis Ayt Mangellat, d amedyaz, d acennay i yellan d yiwen seg yinaẓuren id-

yufraren ugar di tmurt n Leqbayel. Ilul ass n 17 yennayer 1950, deg taddart n Iɣil n 

wammas, tama n yibudraren, aɣiṛ  n Tizi Wezzu .Isem-is aḥeqqani (Ɛebd NBI) 

,yetturebba-d seg yiwet n twacult d taẓawalit , am waṭas n twaculin yeddren deg tallit n 

tṛaḍ d ucenggu aṛumi , d yir tignatin id-tessegra lgirra . 

 
16 . Ibid. p. 66.  
17 . Tiwsatin timensayin n tesrit taqbaylit, Op. Cit., p.55. 

D aneggaru ger setta wayetma-s tlata n teqcicin d ssin werrac, yesɛedda temẓi-

ines qessiḥet deg taddart-is anda yeɣra yiwen useggas ar asmi serɣen irumiyen aɣerbaz 

anda yella yeqqar. Tawacult-is llan di imzenza di Wehran anda sɛan tiḥuna. Mi yekfa 

tṛaḍ mgal Franṣa deg 1962, Lewnis At Mangellat iruḥ ɣer Lezzayer tamanaɣt akked 

watmaten-is Smaɛil d Aḥmed. Din yekcem ɣer uɣerbaz amenzu deg (Champs de 

Manœuvres), din yeɣra tizrawt uwizi (Études collégiales) azal n 3 yiseggasen, s wanda 

id yeffeɣ s usileɣ (formation) n wayen umi neqqar s tefranṣiṣt Ébéniste. Deg useggas 

aneggaru Lewnis At Mengellat yeǧǧa leqraya-ines imi yemmut gma-s ameqqran di 

yiwet n laksida n tkerrust, d netta i yellan iɛegcit seg wasmi ruḥen imawlan-is ar Wehran. 

Asmi yeqqar, yella iḥemel tasekla,d yiwen uselmad d amusgmi i-as yefkan 

tabɣest  dɣa yuɣal ixeddem  weḥd-s isefra. Iwakken ad yečč aɣrum-is, yella ixeddem di 

yiwet tneɣlaft di Lezzayer, uqbel ad yeḍfer abrid n ccna. 

Yebda i tikkelt tamezwarut ccna deg 1967. Ur iɛṭel ara yeǧǧat lukan mačči d 

imedukal i-as d-yezzin iwakken ad-as bedlen tikti. D Wehhab i yellan si twacult-is i t-

yewwin ar yiwet n tedwilt, Iɣennayen Uzekka, n umaṭaf wis II n Rradyu n Lezzayer, i 

yselḥay unaẓur n ccna Crif Xeddam. Yecna-d taɣuct-is tamezwarut Ma trud ula d nekk 

kter i yexdem asmi yesɛa 16 n yiseggasen. 

Deg 1968, netta d kra n yemdukkal, xedmen yiwet n tarbaɛt umi semman 

Imaziɣen. Llan accenun di tmeɣriwin n tmurt n leqbayel, ladɣa di Tasaft. Deg 1970, 

tarbaɛt agi tuɣal texsi, Lewnis Ayt Mangellat yuɣal-d ɣer taddart-is Iɣil n wamas, 

yezweǧ, yexedem d amaray di 'Kasma' n temnaṭ-ines. Kra n wayyuren kan, iruḥ seddaw 

senǧaq, ar lɛesker anda d-yesɛedda ssin n yissegasen. 

Asekles n tezlatin-is timezwura: 

Ayen yerzan asekles n tezlatin-is ,i tikkelt tamezwarut d Wehhab, iti ɛawnen ad 

yessekles 4 n tezlatin deg useggas 1969, gar-asent tizlit (Ma truḍ ula d nek kter). Anecta 

yella-d ɣer umazrag Yeḥya Lhadi deg Wehran i yellan d yiwet n tmusni n Wehhab. Asmi 

yella di lɛasker, anaẓur n ccna Kamal Ḥemmadi i yellan d ameddakel-is, yxedm-as tanalt 

(contact) d kra imazragen. Mi d-yettruḥu s turagt (permission) deg taggara umalas, 

Kamal Ḥemmadi yettaǧǧa-s yiwen n 'Studio' n unaẓur ameqqran Meḥbub Bati iwakken 

ad yessekles. Weqbel ad yeṭṭaf tamacint ɣer Qsinṭina iwakken ad yuɣal ɣer lɛesker, 

yettaǧǧa-as tasfift i Kamal Ḥemmadi iwakken adi qqelleb ɣef yimazragen. 

Dɣa yiwen seg yimazragen-nni i weṣṣat iwakken ad yessaweḍ taɣuct n Awḥid 

Yusef ( Ih a Muḥend a Madam Serbi Latay). Maca amedyaz Lewnis At mangellat simi 

bdan kan yiseggasen n 1970, yuɣal yettwasen mebla ma yeẓra, ladɣa s tuɣac  'A Lwiza',  

'Ma selbeɣ'  iy-sekles netta  mi yella deg lɛasker. 

 

Kra n yiseggasen kan, Lewnis at Mengellat yuɣal d azamul meqqren i yal aqbayli, 

ladɣa wid i ḥemmlen ccna n tayri, n ddunit, d tsartit. Seg yiseggasen n 1980, yebda aḥric 

nniḍen deg umecwar-ines n ccna, imi yeffeɣ seg tezlatin n tayri ɣer tid n tnegmit n 

tamagit (la revendication identitaire), annecta iban-d ugar si tamrawt (décennie) ar zdat. 

Yɛedda i tikkelt tamenzut deg tzeqqa 'Olympia' deg 'Paris' aseggas n 1978. Syin 

akin yɛedda-d  di tzeqqa n 'Zénith'  deg useggas n  1985, ama di Lezzayer tamanaɣt, Tizi 

Wezzu, Bgayet,atg . Anaẓur Lewnis AT MANGELLAT yecna aṭas n yiseggasen s yiwen 

n wallal kan: tagiṭart neɣ amundul. Armi 30 n yiseggasen mbaɛd, yebda yessekcam-d 

allalen nniḍen, ladɣa tajewaqt akked klavyi. 

 Lewnis at Mengellat  yella dseg wid iqedcen ameslay akken ur llan aṭas am netta, 

yessexdam awal, ittak-as anamek d wazal, iqqar-d ayen yellan, d wayen ur nelli, d wayen 

ara yelin. Syen uɣalen qarren-as medden d amussnaw, daɣen d amesnagay yiwen 

(philosophe unique) ɣer yeqbayliyen , d acennay yesklessen ugar n 200 n tezlatin. 

III. 2. Ayen yecna Lewnis Ayt Mangellat : 

Aseggas   Tasfift   Tizlit 

 1)  A zzin arqaq 1-A zzin arqaq 

2-Ma tṛuḍ 

3-Iḍaq wul 

4-Yir targit 

5-Wekleɣ rebbi 

6-A lwaldin 

7-Ɣef yisem-im 

8-Lkaysa 

 2) D aɣṛib 1-D aɣṛib 

2-Ma selbeɣ 

3-Lwiza 

4-Lbir n ssem 

5-Sliɣ i uṭaksi 

6-Tabṛat n slam 

7-Ma ketbeɣ 

 3) A ṭṭejra ilili 1-Sejbeɣ 

2-Wara sḍelmeɣ 

3-Rru ya zaheṛ-iw 

4-Anef-iyi 

5-Ǧamila 

6-A ṭṭejra ilili 

7-Nniɣ-as kker 

8-Sbeṛ a yul-iw 

 4) Wwiɣ-d medden 1-Wwiɣ-d madden 

2-Fkiɣ i yiɣeblan awal 

3-Uɣal-d 

4-Akka I as-d yehwa 

5-A tafat n ddunit-iw 

6-Beɛdeɣ tebɛed 

7-Yebḍa wul-iw 

 5) Acḥal i hedraɣ fell-am 1-Acḥal i hedṛaɣ fell-am 

2-Urǧiɣ 

3-Aberrani 

4-Ad tnadiɣ fell-am 

5-Lehlak 

6-Zṛiɣ mazal 

7-A tin iɣaben 

8-Itran 

 6) Bɣiq ad d-iniɣ 1-Bɣiɣ ad d-iniɣ 

2-Acuɣer 

3-Kečč ruḥ nek ad qqimeɣ 

4-Ay abrid 

5-A tin meḥneɣ 

6-J.S.K 

7-Ad nebdu 

8-Tektebḍ-iyi 

 

 

 

               1975 

7) Telt-yyam 1-Telt-yyam 

2-Taɣzalt 

3-Nnuɣeɣ 

4-A win yeqqazen 

5-Igenni-m 

6-Tesḍelmeḍ-iyi 

 

 

 

             1976 

8)Si lxedma n lluzin s axxam 1-Anida n teǧǧam mmi 

2-Txerreq targit 

3-Kul yiwen 

4-Anef-iyi kan 

  

 

               1978 

9) Aɛeṭṭaṛ 1-Semmaḥ-as 

2-Ma taɛyiḍ 

3-Aɛeṭṭar 

4-Ixef yettrun 

 

 

               1979 

10)Ay agu 1-Ay agu 

2-Arǧu-yi 

3-D nuba-k 

4-Iḍul s anga ad nṛuḥ 

5-Amcum 

 

 

                1977 

11)Amjahed 1-Amjahed 

2-Tizizwet 

3-Iṭij 

4-Ɛli d waɛli 

 

 

             1981 

 

12)A lmus-iw 1-A lmus-iw 

2-Askuti 

3-Anejmeɛ 

4-Seg lekdeb ɣer tidet 

5-Tibṛatin 

 

 

13)Arrac n Lezzayer 1-Ṭṭes ṭṭes 

2-Lxuf 

             1982 3-A ddunit-iw 

4-Nekkni s warrac 

5-Ini-as I gma 

6-Amacahu 

 

 

            1984 

14)Ǧǧet-iyi 1-Ǧǧet-iyi 

2-Tiɣri n tassa 

3-Qqim deg rebbi-w 

4-Taqsiṭ-ik 

5-Ay  aqbayli 

6-Aɛsekṛiw 

 

 

            1983 

15)A mmi 1-A mmi 

2-Abeḥri 

3-Tayri 

4-Neẓṛa 

 

 

            1986 

16)Asefru 1-Asefru 

2-Ameddaḥ 

3-Tekksem 

4-Umerri 

5-Taqbaylit 

6-Lateṛ 

 

 

           1989 

17)Acimi 1-Acimi 

2-wid d-iruḥen 

3-Tayita 

4-Afennan 

5-Lukan 

6-Ccna 

 

 

            1990 

18)Abrid n temẓi 1-Tsellimeɣ 

2-Lxuǧa n cḍaḥ 

3-Cɛelt-aɣ tafat 

4-Ixulaf 

5-Arrac 

6-Abrid n ṭemẓi 

 19)Ad-ken yexdeɛ rebbi 1-Ad-ken yexdeɛ rebbi 

           1992 

2-Imsebriden 

3-Lɣerba 

4-Ɣurwat 

5-Tamurt-nneɣ 

6-Tagmat 

 

 

            1993 

20)Awal 1-Amusnaw 

2-Izurar idurar 

3-A wirun 

4-Awal 

5-Labas 

6-Ccna amehbul 

7-Tameɣra 

 

 

            1995 

21)Iminig n yiḍ 1-Iminig n yiḍ 

2-Ssebba 

3-Tarewla 

4-A mmi-s umaziɣ 

5-Tarbaɛt 

6-D ssuq 

7-Tameɣra 

 

 

            1997 

22)Siwel-iyi-d tamacahut 1-Sani ad nruḥ 

2-Aseggas 

3-Siwel-iyi-d tamacahut 

4-Asiwel 

5-Amedyaz 

 

 

          1999 

23)Inagan (Tiregwa)  

 

 

           2001 

24)Inni-asen 1-Ad rruḥaɣ 

2-Diriyi 

3-Inni-asen 

4-Neǧǧa-awen amkan 

5-Ruḥ a temẓi 

6-Tis xemsa 

          2005 

25)Yenna-d wemɣar 1-Inni-d a yamɣar 

2-Yenna-d wemɣar 

3-Dda Yidir 

4-Yerna yiwen wass 

5-Asenddu n waman 

6-Ccna tejmilt 

7-Senddu n waman 

 

 

         2010 

           

               

26)Tawṛiqt tacebḥant 1-Tawṛiqt tacebḥant 

2-Amennuɣ 

3-Serreḥ I waman 

4-Lebɣi n wul 

5-Ɣas ma nruḥ 

6-Taggara n tezwert 

7-Lewǧab deg waḍu 

 

 

         2011 

27)Luzin s axxam 1-Lluzin s axxam 

2-Ruḥ keč nekk ad qqimeɣ 

3-Ay  abrid 

4-Bɣiɣ ad d-inniɣ 

 

 

         2014 

28)Isefra 1-Isefra 

2-Ddin amcum 

3-Tameṭṭut 

4-Ageffur 

5-Ɛawaz 

6-Ruḥ a zman 

7-Walaɣ 

8-Isefra-nniḍen 

 

 

        2017 

29)Tudert-nni 1-Tudert-nni 

2-Taqṣidṭ-nniḍen 

3-I wigad-iw 

4-Ẓẓer kan 

5-Yella wass 

6-Tajmilt I tayri 

7-Slam I temẓi 

III.3. Amecwar d umennuɣ n Lewnis Ayt Mangellat deg tmedyazt : 

Akken yebɣu wezzil umecwar-ines deg uɣerbaz , Lewnis Ayt Mangellat 

yessaweḍ ad yeldi tabburt ɣer tmedyazt d tsekla tamaziɣt ; asuref-ines di ccna ur d-yussi 

ara menwala , deg tmeẓi-is yella seg wid yerran lwelha-ines ɣer tsekla tabaranit, yugem-

d seg tmusniwin-nsen wesɛen , ad naf aṭas i d yerna n tmusni i tẓuri-ines di tmedyazt, 

ladɣa tamedyazt tamenzut tin n yiḥulfan d wafrayen, seg yismawen yerra Lwenis 

lewlha-ines ɣer-s, yella Lamartine ,Musset, Jubran Khalil jubran d wiyaḍ nniḍen. 

Lewnis seg wayen d-yekseb , d-yugem si tsekla tabaranit yeǧǧa-t ad yenǧǧer abrid ɣer 

ccna ; ɣer tama n tɣuri amedyaz-agi seg wid yeṭfen deg tjaddit d wayen icudden ak ɣer 

tmetti taqbaylit  taqburt , d win ixedmen assaɣ gar wayen d yettnulfun d wayen yezrin 

,yesseḥbibir ɣef tansayit s wudem atrar . 

Lewnis Ayt Mangellat d win i ḥeḍṛen i snat tsuta ,tasut taqburt ,tin n lejdud d 

ubabat anda fkan azal ameqqran I yedles ama d leɛwayed d wansayen ama d assaɣ 

icerken imdanen ; d tsuta anda d yedder aṭas n tɣawsiwin , ayen syesnernan deg tusna n 

ddunit . Deg taddart-ines Iɣil n Wammas  Lewnis yelmed acu i d taqbaylit , ma nenna-

d taqbaylit mačči d tutlayt neɣ d tameslayt kan ; taqbaylit d awal idi jemɛen akk ayen 

icudden ɣer yidles d tmetti taqbaylit , ama d leɛwayed , ansayen ,tabɣest,leqder d 

wassaɣen yellan gar yemdanen… 

Inzan d lemɛun ,timucuha d temɛayin , tumgisin d tunqiṣin ; aya ak dayen 

yesnernan deg usugen d cbaḥa n wawal deg tmedyazt n Lunis Ayt Mangellat. 

Almend n Ǧellawi Mḥemmed , deg tagara n useggas n 1966 d tagara n useggas n 

1967 i yebda umecwar n ccna n unazur Lewnis Ayt Mangellat , « Xas kan nebda, 

naxdem aṭas n tmeɣriwin deg yal tamnaḍt deg tmurt n Leqbayel. Ttmektayaɣ-d tameɣra 

i naxdem deg tzeqqa n tmeɣriwin yellan deg taddart n Tassaft, d tin iwenɛen mliḥ, tejjad 

cfawat igerzen. Tella-d d tameɣra tamenzut i d-yufraren, d tin iɣ-d yerran ljahd i yfaden; 

anda madden akk reḥben yis-neɣ… » 

 Deg tedwilt Iɣennayen n uzekka iy selḥay unaẓuṛ n ccna Ccrif Xeddam deg 

Umaṭṭaf wis ssin n Ṛadyu n Lezzayer , iswi-ines d abeggen n yelmeẓyen yebɣan ad cnun 

neɣ yebɣan ad yuɣalen d icennayen. Lewnis yecna-d tizlit-ines tamenzut umi yefka 

azwel Ma tṛuḍ ula d nek aktaṛ I yexdem asmi yesɛa 16 n yiseggasen, tizlit-agi teɛǧeb-

asen aṭas ama deg wayen yeɛnan aẓawan neɣ d imeslayen anda tyesteqsa Ccrif  Xeddam 

d anwa i as -yefkan imeslayen d wanwa  i-as ixedmen aẓawan, yenna-s -d d nek , din i 

ɛelmen dakken ilemzi-agi d win ara yeɛun amkan ɛlayen deg ccana d tmedyazt taqbaylit. 

Deg useggas n 1968 Lewnis Ayt Mangellat yesbed-d netta d kra n yemdukal-is tarbaɛt 

umi fkan isem Imaziɣen; yella deg-s  (Leɛmara Buxalfa, El Hacmi Nat Qasi, Ǧaɛfer 

Getuci, Malek d gma-s Mhenni, Dalil Ɛmaṛ), llan cennun deg tmeɣriwin, syen akin 

tarbaɛt-agi texsi, yal yiwen yeḍfer abrid-ines; Lewnis iɛawen-it mmi-s ɛemm-is Wahab 

iwakken ad ytekki deg temzizelt n « Alḥan wa cabab » anda itekki deg uheggi-ines 

ucennay ameqqran Ccrif Xeddam, yecna-d I tikelt tamezwarut tizlit n Ṭaleb Rabeḥ ( 

Aqli am ṭṭiṛ lqefṣ ) syen akkin yeṭṭaf abrid n tuɣalin ɣer taddart-ines Iɣil n Wammas 

anda yezweǧ, cwiṭ n wakud kan iruḥ ɣer leɛṣekaṛ anda yeqqim ssin n yiseggasen sḍis 6 

n wagguren di Blida, 18 nniḍen di Qṣenṭina deg useggas 1973. Mi d-yuɣal seg lɛeṣkaṛ 

iwala dakken d lweqt ad yeṭṭef deg yiwen n ṛṛay, ɣer taggara yefren abrid n tẓuri s usefru, 

yebda amecwaṛ-ines s yirebbi n tayri am yal acennay ilemẓi, yecna lebɣi-s, asirem-is, 

iswi-s d wayen akk iti ceɣben, yecna tayri akken ur tt-yecni yiwen. Tirmit unaẓuṛ-agi 

tennerna s wakud, seg tayri yemmaɣ sayen nniḍen; yebda aḥric nniḍen deg umecwa-

ines n ccna, yeffeɣ seg tayri d wafrayen yekcem deg tmetti d tsertit, yerra lwelha-s ɣer 

tnegmit n tmagit «La revendication identitaire ». 

Lewnis Ayt Mangellat d win yettnaɣen s yimru, yesseqdac ameslay akken iwata 

, yefka cbaḥa lqayen I wawal, yerna-as anamek wessiɛen  yeqqar-d ayen yellan d wayen 

ur nelli , ahat d wayen ara d-yilin . 

III.4.Isental n tmedyazt n Lewnis Ayt Mangellat : 

           Ccna aqbayli d yiwet n tgejdit i ɣef yreṣṣa yidles amaziɣ, d tawil id yessewaḍen 

izen ɣef yal tamsalt, d lemri n wayen d yettidir umdan deg tmetti. Lewnis Ayt Mangellat 

s yeḍrisen-ines iweznen umi yefka cbaḥa d unamek lqayen , ad naf aṭas n yisental i ɣef 

d-tewwi tmedyazt-ines . 

 

1) Tamedyazt n tayri : 

 

             Amecwar n Lewnis Ayt Mangellat akken d-nebdar yakan, yebda s yisefra n tayri 

anda yecna ɣef iḥulfan i yefkan imɣi deg ul n urgaz d tmeṭṭut, ɣef cbaḥa d teqseḥ n 

lemḥiba d leɛceq, ɣef  zwaj n bessif iḥuzan yal ilemẓi yellan ddaw leɛnaya ubabat 

Tamedyazt n tsertit d wayen idi cudden ak ɣer-s n temsal , tuɣ amkan meqqren deg 

wayen yexdem Lewnis Ayt Mangellat , yeḍfeṛ ayen idi ḍeṛṛun deg wennar n tsertit akken 

iwata . Aṭas n temsal id yebder s wudem usenqed, timital yecban (tutlayt d yidles n 

ugdud amaziɣ, tasertit n udabu d tɛecrett taberkant d wayen is-d tegla n txeṣṣaṛin, ɣef  

tlelli d tugdut . Ɣef tmagit tadelsant n ugdud amaziɣ, anda yecna cḥal d tizlit ɣef temsal 

icudden s annar n umennuɣ ɣef tutlayt n tmaziɣt d yidles-ines, yexdem cḥal d asenqed 

deg tsartit n udabu ameṣbaṭli. 

 

     Syen akin Lewnis Ayt Mangellat yekcem deg tfelsafit anda yuɛar fell-aɣ ad negzu 

acu yebɣa ad d-yini, yal imeɣri neɣ yal imseflid yezmer ad yefhem anamek neɣ izen 

yemgaraden ɣef wayeḍ. Seg useggas n 1983 I yebda unaẓur-agi icennu suseqdec n 

tfelsafit d-yellan deg lalbum-ines (A mmi) deg tezlatin {Abeḥri _Serraḥ I waman} d 

lalbum nniḍen umi yefka azwel (Isefra) yesɛan 8 tezlatin {Ddin amcum,Tameṭṭut , 

Ageffur , Ɛawaz , Ruḥ a zman , Walaɣ } d yisefra nniḍen . Tamedyazt-agi tafelsafit 

yesɛan aswir ɛlayen d tin yessawḍen ccna aqbayli ɣer tegraɣlanit.  

      Ad naf  Tasaɛdit Yassin tenna-d : « Lewnis d amedyaz-acennay id yettaran target amzun 

d tilawt ,daɣen iy sekcamen tilawt deg tnefsit n bunadem »18 .Daɣen yella-d wawal sɣur 

uneɣlaf n yidles Ɛezdin Mihubi d-yennan : « Lewnis yettunaḥsab seg yimedyazen mucaɛen 

d yismawen meqqren deg ccna aqbayli anda isefra-ines d wid yesɛan aswir ɛlayen deg tusna d 

tfelsafit »19. 

Wama tilemẓit yezga ur ttid yettali nefs; yecna tayri akken ur tt-yecni ḥed. Seg 

tezlatin-ines timenza ad nebdar tizlit umi yefka azwel (Tayri). 

 

2) Tamedyazt n tmetti : 

 

         Am leɛwayed d wansayen d asentel yuɣen amkan wessiɛen deg tmedyazt n Lewnis 

Ayt Mangellat, aṭas n yisefra I d-yewwi ɣef temsalt-agi, yettbeggin-d merra assaɣ 

iǧahden I t-yezdin d wayen d-ǧǧan lejdud, ṛṛuḥ-is tezga teqqen ɣer tallit-nni taqburt, 

tayemmat, nnif d lḥerma i yessiǧhiden assaɣen gar yemdanen. 

 
18 .Tassadit (Y) ,Ayt Menguellet chante,édition Alpha,Alger ,p29. 
19 .Azeddine,Mihoubi, écrivain et poète d’expression arabe,ex-ministre de la culture. 

          Yewwi-d ɣef temsalt n tinigit, ɣef wid izegren lebḥer, tettwaḥettem fell-asen 

lɣerba imi rewlen seg lmeḥna d ẓẓelṭ. Tinigit d-yuǧwen aṭas n leḥzen, leḥzen yezzuzun 

usirem n tuɣalin ɣer tmurt yiwen wass. Mebla ma nettu yexdem acḥal d asefru ɣef cbaḥa 

n tmurt n Leqbayel s yidurar-ines ɛlayen ugama-ines id yettaran ṛṛuḥ. 

          Yecna ɣef temṭṭut d wazal-ines deg tegrawla ama d leɛtab teɛteb deg wexxam 

imawlan d uxxam n ureggaz-is. Ɣef usirem neṭlen deg ul-ines imi segmi d-teldi allen-is 

ɣer ddunit, mugren-tt-id s imeṭṭi d ṭlam amzun d taqcict iy sibriken tudert. 

 

3) Tamedyazt n tegrawla : 

 

               Asentel-agi n tegrawla n 54 , seg yisental yuɣen tunti-s akken iwata deg urti 

asefran n unaẓuṛ-agi Lewnis Ayt Mangellat , anda yecna aṭas n yisefra ɣef leɛtab d 

lmerta imi ulac tawacult ur nefki seg warraw-is wid iseblen tirwiḥin-nsen ɣef  tmurt, 

wid iqublen aɛdaw afransiw s waṭas n tebɣest d tirugza .         

Tagrayt n yixef: 

 

         S wakka nessaweḍ ɣer taggara n yixef amezwaru, ad d-nini dakken tamedyazt 

taqbaylit d tin yeṭfen amkan wessiɛen deg tsekla tamaziɣt, imi tesɛa azal meqqren deg 

tmetti. Neḥṣa belli Lewnis Ayt Mangellat d yiwen seg yinaẓuren yeggan amhaz i wurti 

asefran, d win yerran asefru d allal umennuɣ ɣef tutlayt d tmagit; d win yessawḍen 

tamedyazt ɣer weswir ɛlayen, macci d menwala iy zemren ad yegzu anamek d-yettawi 

deg tezlatin-ines, iǧebbid-d tamezzuɣt n umseflid s yimeslayen lqayen. 

 

 

 

 



 

 

 

 

 

 

 

 

 

 

 

 

 

 

 

Ixef wis sin 

Tira tanmeglant 

Tazwert n yixef 

 

          Yettuɣal  wawal n tɣunba ɣer  wawal aɣanib, idi banen deg lqern wiss 16 d-yekkan 

seg Tlaṭinit  iwumi neqqar  ¨Stilus¨ ; ad d-naf  Muḥend Akli Salḥi yenna-d: «Tiɣunba d 

aḥric deg  tesleḍt n yeḍrisen n tsekla , yettawi-d ɣef temsal n uɣanib ama deg wayen 

yeqnen ɣer talɣiwin n lebni n yeḍrisen , abeɛda deg wayen yeɛnan timenna n yinaw  ».20 

Nezmer ad d-nini belli tiɣunba d tamiḍrant  yerzan tazrewt tusnant n uɣanib , llan-t snat 

leṣnaf n tugniwin id yessebganen aya , tid yeqnen ɣer talɣa d tid yeqnen ɣer unamek. 

Tanmegla d yiwet n tugna yerzan anamek. 

           Deg yixef-agi wis ssin ad naɛreḍ ad d-neddem kra n yisefra n Lewnis Ayt 

Mangellat , ad-asen  naxdem  tasleḍt  anda ad nbeggen amek yesseqdac tanmegla deg 

tira-ines , d wamek yessaweḍ ad yaxdem assaɣ gar tira d usentel .Uqbel ad d-nmeslay 

ɣef  wamek id tella tenmegla deg kra n yisefra-a, ad nawi awal ɣef wazal n tira  

tanmeglant deg unnar n tira s umata, d acu n wudmawen yemxallen i tesɛa tira-agi d 

umgired yellan gar tira tanmeglant seg tama n usentel d tin n tira. Akken neẓra  lebni n 

yal aḍris ( ama d ungal, d tamedyazt, d tamacahut neɣ d tulist)  yettili-d seg tezwart arma 

d tagrayt acku amaru  yettaɛraḍ yal tikkelt ad imud ixef n lxiḍ i ymeɣri. Yella wanda 

tanmegla tettili-d  deg tazwara n uḍris, daɣen  deg tlemast-ines. Ɣef wanect-a, yessefk 

fell-aɣ ad d-nezwir leqdic-neɣ  ɣef  wayen icuden ɣer tezwert  d tegrayt. 

Ad yili wawal ɣef tenmegla yeqnen ɣer  tira d tin yerzan asentel. Seg tama n tira, 

ad d-nmeslay ɣef wamek i tezmer ad tili tira n tenmegla ( les figures de styles 

d’opposition). Ma yella seg tama n usentel ad d-nbeggen amgired id yettilin gar yisental 

deg yiwen n uḍris. Seg tama niḍen ad d-nmeslay ɣef tazwert ( incipit) d tegrayt ( la 

cloture neɣ la clause), leṣnaf yemgaraden d wazal n usentel deg tira. Leqdic ameqqran 

deg yixef-a ad yilli ɣef tenmegla deg kra n yisefra n Lewnis Ayt Menggellat anda ara d-

nmeslay ɣef leṣnaf yemxalafen n tira tanmeglant deg urti asefran n umedyaz-a. 

 

 

 

 
20 M.A.Salhi « asedzawal ameẓẓyan n tsekla» ED:L’Odyssee,Tizi ouzou,P.69 

I. Tanmegla: gar tira d usentel 

I.1. tanmegla seg tama n tira 

 

Tira n tenmegla tezmer ad tili s waṭas n wudmawen, yal udem yesɛa azal-is, tira-

agi ad d-tilli s useqdec n yimeslayen icudden s amgired, neɣ umi neqqaṛ tanmegla. 

Nezmer ad d-naf semmus n wudmawen n tira n tenmegla: 

1. Tira id yettilin s udem n umgired gar snat n tektiwin deg yiwet n tefyirt. Ṣenf-agi n 

tira ad t-id naf deg wayen icudden ɣer lemtul d tem3ayin. (L'antithèse avec effet de 

parallélisme). 

     Amedya:  

           Yif axiṛ lmut s waddud, wala tudert n kennu. 

2. Tira id yettilin s ubeddel n yimeslayen deg yiwet n tefyirt. (L'antithèse à effet de 

chiasme). 

     Amedya:   

          Ilaq ad nečč iwakken ad nidir, macci ad nidir iwakken ad nečč. 

3. Tira id d-yettilin ma yella ssin imeslayen mbadalen imukan deg yiwet n tefyirt. (Le 

chiasme). 

  Amedya: 

         Ruḥ d assawen ad d-iban d akessar.  

4. Tira id yettilin s yimeslayen n menwala maca azal nsen meqqar, imeslayen-agi ilaq 

ad yili unamek-nsen yemgarad. (Le paradoxe). 

  Amadya: 

        Win yebɣan ad yuzur yiṛqiq. 

5. Tira id yettilin s umgired n yimeslayen deg yiwet n tefyirt iwakken ad d-mudden 

anamek, tadukli n ssin imeslayen-agi yemgarden ad d-mudden anamek i tefyirt. 

(L'oxymore). 

  Amedya: 

       Ssin waklan d icebḥanen, skeflen-d wigad yemmuten dren. 

I.1.1. Tanmegla gar tezwert d tegrayt n usefru 

Akken nwala deg tazwara n waḥric-a, tira tanmeglant d tin id yellan s wudem n 

umgired deg tikti, deg tutlayt, maca amgired-a yezmer ad yili s waṭas n wudemawen. 

Amedyaz neɣ amaru yezmer ad ibeggen tanmegla seg tazwara n uḍris-ines, ayen ara 

yeǧǧen imeɣri ad yaf ixef n lxid i tɣuri-ines. Uqbel ad nawi awal ɣef wayen icudden ɣer 

umgired neɣ tira n tenmegla deg kra n isefra n Lewnis Ayt Menggellat, ad naɛreḍ ad d-

nmeslay ɣef tezwart (L’incipit) d tegrayt (la cloture) deg uḍris, neɣ deg usefru. 

I.1.1.1. D acu i d tazwert (Incipit) deg tira? 

Awal «  Tazwert » neɣ « Incipit » d tafyirt tamezwarut deg tira n wungal, neɣ d 

imeslayen imenza i d-yettilin deg tira n tmedyazt, ammur ameqqran deg tira yettili-d s 

tezwert tillelit «  un incipit libre »21. Maca, seg tallit ɣer tayeḍ, anamek d wazal n tezwert 

yettbedil. Anamek yuɣal d ayen icudden ɣer imeslayen imenza deg weḍris xas akken 

macci deg tefyirt tamenzut i d-llan.  Claude Duchetakk d Raymond Jean nnan-d belli 

tazwert tettili-d dima deg tefyirt tamezwarut d lmuhal ad tili deg umkan nniḍen ackku 

imeslayen imezwura n yal aḍris d nutni i d-yettaken tamuɣli d ubrid n tuɣuri i yal imeɣri. 

Iwakken ad d-nbeggen azal n yimeslayen imezwura deg tira, Claude Duchet yessaxdem 

isem n “incipit” neɣ “Tazwert” ma yella d Raymond Jean, yessaqdec awal “ tafyirt n 

wemnaṛ” neɣ umi neqqaṛ “ la phrase-seuil”.  

Ma yella d imusnawen am Graham Falconer d Jacques Dubois, nutni sxedmen 

awal n « anekcum ɣer weḍris » neɣ « entrée en matière » mebla ma nnan-d anda i 

nezmer ad naf anekcum-agi, ma yella deg tefyirt tamezwarut neɣ deg umkan nniḍen.  

 

Ma yella d Christianne Moatti, netta daɣen yeḍfar abrid n Claude Duchet, Jacques 

Dubois et Philippe Hamon anda yesqardec aṭas n yeḍrisen yura umaru ameqqran  André 

Malraux, ladɣa aḍris “La Condition humaine”. Netta daɣen yessaxdem awal n 

« anekcum ɣer weḍris » s wudem nniḍen22. Leqdic-agi akk d win idi begnen azal n 

tezwert deg tira, anda i teṭṭaf amkan s wazal-is. Tazwert xas akken mgaraden imusnawen 

 
21 . Bernard Valette, "Clôture" in Dictionnaire des littératures de langue française (sous la direction de Jean-Pierre 
de Beaumarchais, Daniel Couty, Alain Rey), Paris, Bordas, 1994, p. 1165. 
22 . "Ouverture et clôture d'un roman engagé", in Typologie du roman, Romanica Wratislaviensia XXII n° 690, 
Université de Wroclaw, 1984, p. 113. 

ɣef unamek-ines maca d netta-t id yettaken ixef n lxiḍ i tɣuri n yal aḍris, ama d ungal, d 

tamedyazt neɣ d ṣenf nniḍen n tira.  

I.1.1.2. Azal n tezwert deg tira  

Azal n tezwart neɣ anekcum ɣer weḍris yesɛa azal meqqren deg wayen icudden 

ɣer tɣuri n yal aḍris. Azal-agi i tesɛa tezwert d ayen ara d-naf deg wayen i d-yenna   

Andrea Del Lungo, deg kraḍ n tmuɣliwin : « Tazwert d ayen id yettaken tamuɣli lqayen 

ɣef weḍris, d netta-t id yemmalen abrid amek ara nmagar aḍris acekku imaɣṛi yessefk 

fell-as  ad yegzu aḍris seg tazwara-ines »23. Ɣef wakken yettwali Andrea Del Lungo, 

tazwert tezmer ad tesɛu kraḍ n yeswiyen: 

a – Tezmer ad tili d tusridt ma tella d tin id yebdan aḍris s webrid usrid i tɣuri; tutlayt, 

ṣenf n uḍris.. 

b – D tarusridt ma tella tezwart n uḍris tcud s ayen nniḍen, twehha ɣer uḍris nniḍen, neɣ 

s asentel nniḍen. 

c – Tezmer ad tili d tuffirt ma tella d tin ur d-nefki ara tikti tusridt i tɣuri, yesefk lǧahd 

iwakken adi beggen abrid ara yeḍfeṛ imeɣri. 

I.1.1.3. Tagara deg tira ( la cloture, closule) 

Tagara mačči d tagrayt, yal awal yesɛa anamek-ines ; tagara deg tira d imeslayen 

s-wayes ifuk weḍris, mačči d asmekti n wayen i d-yellan neɣ d asukkes n tmuɣli ɣef 

wayen iɛeddan yakan. Armine Kotin-Mortimer yettwali dakken awal n « tagara » : 

«Unuɣ neɣ aɣawas i d-yettwaxedamen i uqfal n wallus, yurez s umata ɣer wafran neɣ 

ɣer uḥulfu s keffu n terwart d tesleḍt n yiferdisen n wallus akken ma llan , d aḥulfu s 

war leddi n wayen iqeflen i tikelt nniḍen »24. Ɣef wayen i d-yenna, tagara ad tili s wudem 

lqayen iwakken ad tar tajmilt iwayen i d-yellan deg weḍris, maca s wudem wezzilen. D 

acu kan, anect-a mačči d ayen i yzemren ad yilli deg yal aḍris,  ackku iḍrisen 

 
23 . Andrea Del Lungo, La structure du texte artistique, p. 309. : « La fonction codifiante de l'incipit permet 
d'élaborer le code du texte et d'orienter sa réception car le lecteur "a intérêt à recevoir l'idée la plus complète 
possible du genre, du style du texte, des codes artistiques types qu'il doit dynamiser dans sa conscience pour 
percevoir le texte. Ces renseignements, il les puise pour l'essentiel dans le début" 
24 . Armine Kotin-Mortimer, La clôture narrative,« La conception de la clôture narrative dépend souvent d'un 

sentiment satisfaisant que toutes les données du récit ont abouti à leur fin plus ou moins nécessaire, que les 

problèmes posés par la narration sont résolus, qu'aucun bout de fil narratif ne reste flottant, que les signes 

composant l'univers narratif sont épuisés, en somme, que ce qui a été ouvert est clos»  Paris, op. cit., p.15. 

ttemgaraden tiktiwin daɣen. Mebla ma nettu tamuɣli n yal amaru neɣ umedyaz ɣer tira-

ines d tektiwin i d-yettawi.  

Frédérique Chevillot seg tama nniḍen, tettwali tagara deg weḍris s wudem 

yemgaraden ɣef wayen i d-yenna Armine Kotin-Mortimer ; netta yefka-d  amedya anda 

i d-yenna dakken aḍris ur yesɛi ara tagara, tabburt-is tezga teldi. Llan yeḍrisen anda ulac 

tifrat i wayen i d-yellan d aɣbel, d iḍrisen ur nesɛi tazwaert wala tagara. Tikti n 

Frédérique Chevillot tebna ɣef yeḍrisen ur nesɛi ara leṣwar, d awezɣi ad yes3u tagara. 

Ɣas akken ɣer imeɣri yettban-d dakken aḍris yesɛa tazwert d tagara maca annect-a ur d-

yettili ara ackku ula d imeɣri ur yezmir ara ad yemdel tabburt i weḍris-nni.  

I.1.1.3. Amek i tezmer ad tili tagara ?  

Tagara n weḍris neɣ n usefru tezmer ad d-tili s wudmawen yemxalafen, nezmer 

ad -ten-nebḍu ɣef ssin:  

A. Ṣṣenf amezwaru d win ara d-ibegnen tagara s wudem usrid, imeslayen ara d-yilin deg 

tagara d wigad ur naḥwaj ara anadi ackku yal amdan aten yefhem akken llan «Les 

signaux». 

Amedya: " D anect-a i bɣiɣ ad-awen-d ḥkugh.  

                     Zemraɣ ahat ad-awen-d ḥkuɣ  

                     Acu i xedmaɣ asmi kecmaɣ s axxam 

                     Maca anect-a ur yesɛi ara azal. 

                     Mačči dayen i yeṭfen lbal-iw neɣ yeqqim deg wallaɣ-iw.”25 

     Udem-agi d win i d-yettilin amzun d isalli i d-yefka umaru i ymeɣri-ines, iɛegnit-id 

dakken aḍris-ines yewweḍ ɣer tagara. Tagara yecban tagi tezmer ad tili s yiwet n tefyirt 

akken id tenna Armine Kotin: « yiwet tefyirt tbennu-d taseddart deg tagara n uḍris d 

wanda yettṛekkiz lǧehd n tagara »26.  

B. Ṣṣenf wis ssin d win id yettilin s yimeslayen id yettewhin ɣer tagara s wudem arusrid. 

Ɣef wayen icudden ɣer ṣṣenf-agi, Guy Larroux yenna-d «Ayen yeɛnan ungal, yelha kan 

ma nessahrew tamiḍrant n usuneɣ ara d-yawin s yal abeddel d yal tuccḍa akked yal iɣisi 

 
25 .  Amedya agi nneɣ. 
26 . La clôture narrative, « seule phrase faisant paragraphe à la fin du texte et où se concentre toute la force 
clôturale » op. cit., p. 21. 

ara yilin mgal war tameẓla n uḥric aneggaru n uḍris i yettunaḥsaben d amunan »27. 

Imeslayen-agi i d-yetthagin tagara n weḍris zemren ad ilin s waṭas n wudmawen, ad 

nebder gar-asen:  

1. Yezmer ad yili s ubeddel deg wakud n weḍris; akud ara d-yillin deg tagara d win 

ixulfen akud i d-yellan seg tazwara n weḍris. Ma yella weḍris yebna ɣef wakud yezrin, 

tagara tezmer ad tili s wakud n wurmir akken yezmer ad yilli wakud-agi deg yimal 

« Imal i d-yettalsen ineḍruyen ara d-yillin ɣer zdat, is yezmer ad d-yefk tamuɣli i tlallit 

neɣ i beddu amaynut »28.  

2. Yezmer ad yilli s wudem n yinaw ara ibedlen udem d ubrid i weḍris, anect-a yezmer 

ad yilli d anegzum deg wayen icudden ɣer usentel d tikti i d-yewwi weḍris ackku cban 

aqṛas « Aqṛas neɣ anegzum am ucerreg deg lebni n usatal»29.  

I.2. tanmegla seg tama n usentel 

I.2.1. D acu i d asentel ? 

Asentel yesεa azal meqqren deg usebgen n lebɣi n umaru, yesεa azal d agejdan 

deg tesleḍt tasentalant n uḍris, yemmal-d assaɣen yellan gar uḍris d umaru.  Awal asentel 

d awal I nesseqdac deg yal amkan, d win ara d-naf deg uẓawan, deg taklut, deg tsekla, 

deg tsenilest neɣ deg tsertit, maca deg yal taɣult yesεa anamek yemxalafen30.  Asentel 

deg tsekla, yesbadut-id umusnaw Shlomlth Rimmon-Kenen deg unadi-ines yenna-d 

: «  D tasuki anda anejmuε yeḍra-d seg uferdis n aruɣlil n wuḍris, s yizewlen, tayunt i 

yettuɣal usentel deg tsekla ur yelli s umizzwer n tefyirt maca win n uḍris yettuneḥsab am 

irkula, ma d aḍris yesbegan-d ugar n wazal n tefyirt-is»31.  

Jean Pieere Richard deg udlis-ines «Univers imaginaire» de Mallarme, 

yemmeselay-d ɣef usentel, yefka-as tabadut yenna-d deg-s:  « Asentel d akmam agejdan 

n tuddsa, asentel yebna am uferdis iɣ-yeǧǧan ad neqleb ɣef waṭas n unamek agensan n 

 
27 . Guy Larroux Le mot de la fin, « il serait sans doute utile, pour ce qui est du roman, d'étendre la notion de 
démarcateur à tous les changements, à tous les glissements et à toutes les ruptures qui dénoncent l'hétérogénéité 
de la portion finale de texte et l'autonomisent par là même»,  Op. Cit., p.33. 
28 . La clôture narrative, op. cit., pp. 22-23. Philippe Hamon parle de "clausule ouvrante" dans son article 
"Clausules", op. cit., p. 509. 
29 . Le Mot de la fin, « les ruptures et comme des infractions à l'homogénéité d'un contexte », op. cit., p. 34. 
30 . Mourice (E.), « Les approches thematique et mythocritique », Quebec Français, N 65,1987, P 88. 
31 . Ibid.  

udlis »32. Am waken ad d-naf yenna-d daɣen: «  Isental imeqqranen deg yedlisen, wid i 

yebnan taɣessa-s yefren, d nutni i ilaqen ad-aɣ d-beggnen tasarut n tudssa 

yettwseqardcen s tuget, d wid yettemlilin d tegnit ibanen. Tulsa da, neɣ anda nniḍen 

temmal-d amlak »33.  

Bunfour seg tama-s, yewwi-d awal ɣef usentel deg udlis-is « Introduction à la 

literature berbere », anda i d-yemmeslay s telqayt, yenna-d ɣef usentel d ammud n 

tmusniwin, ɣef wayen i d-yettmeslay uḍris: « Nettmeslay-d s umata ɣef usentel n tayri, 

n twacult, tagrawla, agama…,Asentel daɣen yettawi-aɣ  ɣer tilawt n tmusni neɣ ɣer 

tirmit n tnefsit d tirmit n tikti »34. 

  I.2.2. Tanmegla tasentalant : 

       Yal aḍris yesɛa asentel agejdan i ɣef yebna; asentel-a d win id yettellin seg 

tazwara n weḍris arma d tagara-ines. Maca yezmer lḥal ad d-naf ugar n yisental deg 

yiwen n uḍris. 

         Isental-agi d wid icudden ɣer usentel agejdan, yezmer ad ilin s waṭas n 

wudmawen yemgaraden : 

- Yezmer ad illin seg tama n usentel agejdan ( ad ḍefren yiwen n ubrid, ad sɛun 

yiwen  n yiswi), isental-agi d wigad adi tebɛen  asentel agejdan. 

- Yezmer daɣ ad illin mgaraden ɣef usentel agejdan, yal yiwen yekkat ar unamek-

ines. Ɣer tagara n uḍris ad d-naf yiwen usentel kan i yellan, ma d wayeḍ ad 

yemmet ( progression et dégradation thématique). 

        Maca tamsalt icudden ɣer usentel deg tira, ladɣa seg tama n tira, d tin id yettilin s 

waṭas n leṣnaf n tira ( nwala deg tazwara n yixef-a d acu n leṣnaf n tira n 

tenmegla).Tanmegla tasentalant deg uḍris tezmer ad tili s kraḍ n wudmaen : 

1. Seg tazwara n weḍris, anda imeɣri ad yesɛu tikti ɣef umgired gar yisental, amaru 

neɣ amedyaz ad yessebgen amgired-a seg tazwara n uḍris neɣ asefru-ines. 

 
32 . Mourice (E), Op. Cit p. 89 . 
33 . « Les theme majeurs d’une oeuvre, ceux qui en formet l’invisible architecture, et qui doivent pouvar nous livre 

la clef de son organisation, ce sont ceux qui s’y trouvent devloppes souvent, qui s’y rencontrent avec une frequence 

exeptionnele, la repitition ici comme ailleurs, single l’obsession » 
34 . Bunfour (A.), Introduction à la littérature berbere 1.la poesie, PEETERS, Paris, LOUVAIN, 1999, p. 47. 

     2. Tezmer ad tili deg tlemmast n uḍris, anda imeɣri ad yaf  iman-is deg ubrid nniḍen 

yemgaraden ɣef win id yeḍfer seg tazwara. Ɣef wanect-a, imeɣri ad yebdu ttxamim ɣef  

usentel ara yidiren deg tagara n uḍris ( amennuɣ gar isental). 

    3. Tezmer ad tili ɣer tagara n uḍris, anda asentel amezwaru ad yemmet wayeḍ ad illal, 

asentel-nni yemmuten ad yeǧǧ amkan iwakken ad yidir usentel nniḍen ( d tamsalt n lmut 

d tudert). 

Iwakken ad d-nbeggen leṣnf-agi n tira tanmeglant, neɣ tanmegla tasentalant ad 

naɛreḍ ad nesqardec kra n yisefra n Lewnis it Menggellat. 

II. Tanmegla deg kra n yisefra n Lewnis Ayt Mengellat : 

Lewnis At Mengellat d yiwen umedyaz i yettaken azal  meqqran i wawal, xas 

akken imeslayen-is d wigad yellan n menwala, maca azal-nsen d ameṛkanti. Tamedyazt-

is d tin ur nesɛi tillas, tezga teččur d inumak anda yal imeɣri yezmer ad tt-yefhem akken 

yebɣa. Tira-ines tezga d amennuɣ ɣef tutlayt, laṣel, tilleli, tameṭṭut, tiruggza, nnif d 

lḥerma, cbaḥa, ddunit, sser, lḥaq, lbaṭel…. D amennuɣ ɣef wawal lqayen. 

Amennuɣ n Lewnis Ayt Mengellat d win i d-yellan deg yal asefru, deg yal 

taseddart, d amennuɣ i d-yellan s tutlayt d usentel. Tamedyazt-ines  d annar n umennuɣ 

s wawal ɣef wawal maca amennuɣ-a yezga irennu deg cbaḥa n tira, d netta i d-yellan 

deg lmendad i tira n umedyaz-a, xas akken amenuɣ yezga deg tmedyazt-ines maca 

isental yettnaɣen zgan tessen seg yiwen n uḍebsi : lḥaq / lbaṭel, lxir/cceṛ, lekdeb/tidett, 

tudert/lmut, akessar/ assawen, lfarḥ/lqarḥ, iḍ/ass, sbaḥ/tameddit, awal/ tasusmi. 

Iwaken ad d-nbeggen ayen i d-nebder ɣef temsalt n tenmegla deg tira n umedyaz-

a, neffarn-d kra n yisefra seg wurti asefran-ines: Ass unejmaɛ, Lxuf, Abrid n temẓi, 

Amusnaw, Lebɣi n wul, Yella was. 

 

Uqbel ad naxdem taṣleḍt i ysefra n Lewnis Ayt Mengellat, ilaq ad d-nebder 

dakken amedyaz-a yettak azal meqqran i wayen icudden ɣer tazwara ( Incipit) n usefru-

ines. Isefra n Lewnis i meṛṛa cudden ɣer imeslayen imezwura, mebla ma nettu daɣen 

tagara n usefru id d-yettilin s wudem lqayen anda amedyaz yettawi-d tagara n usefru-

ines akken it yebda : yal tagara tettabaɛ tazwara. 

II.1. Ass unejmaɛ: Lḥaq d lbaṭel d atmaten 

Ass unejmuɛ d yiwen n usefru i yebnan ɣef waṭas imeslayen yettbanen i 

yemgaraden maca akken iteddun, d awezɣi ad yilli yiwen ma ulac wayed. Deg  usefru-

a amedyaz yaɛreḍ ad yesqardec tamsalt n tmuɣli n wemdan ɣer ddunit d wamek i tt-

yettwali : ur yezmir yiwen ad yilli aken yebɣa, ma yella yebɣa umadan ad yefraḥ, ilaq 

ad iẓar dakken lqerḥ atan ɣer tama-s. Seg tazwara n usefru, amedyaz imud-d ssin 

imeslayen i yesɛan azal d ameqqran ( yefhem, ur yefhim ara), anda imeɣri ad yefhem 

seg tazwara belli yebda umennuɣ seg tazwara n uḍris.  Taseddart tamezwarut d tin i d-

yellan d ixef n lxiḍ i tɣuri n usefru :  

 

Yehdeṛ win ur nefhim ara 

A win ifehmen susem 

Aḥric ur iyi-teğğiḍ ara 

Terniḍ ula d asirem 

Terniḍ asirem tewwiḍ-t 

Tewwiḍ-iyi-d ɣer lmuḥal 

Ma yella ad i d-terreḍ cwiṭ 

Aha mmel-iyi-d s wacḥal 

Texdemḍ lbaṭel teẓriḍ-t 

Kra i d-ikkan sgi tenɣiḍ-t 

Tenɣiḍ tamurt dgi nemlal 

 

Awennet: 

 

Taseddart-a d tin idi begnen dakken azal n umadan yettṛekkiz ma yella yeẓṛa d 

acu-t, yeḥṣa belli yettwali medden i-t-id yettwalin . Yal amdan ilaq ad yissin laɛyub-is. 

Maca llan kra n  ttwalin kan ayen id yufraren deg-sen. Ma yella yuɣal wawal i “Win ur 

nefhim ara”, d awezɣi ad d-iban lḥaq  d tidet acekku ur yessaɛdal ara timsal. Iwakken 

ad d-yawi yal yiwen amur-ines yessefk ad yuɣal wawal ɣer win ifahmen yesɛan tirmit, 

d netta ara yefrun wa ad yessaɛdel timsal, d netta ara di begnen lbaṭel seg lḥaq. 

Ass unejmeɛ 

S uberraḥ id yessawal 

Bḍen-d meṛṛa 

Inṭaq-d deg-sen leɛqel 

Ad nessiwel lḥeq 

Yak d tidet 

Tezdeg d lfeṛḥ 

Siwa nutni ara neqbel 

Awennet: 

Deg tseddart-a anejmeɛ yella-d iwakken ad frunt temsal, anda yal yiwen ad yawi 

amur-ines, maca anejmaɛ-agi ur ilaq ara ad yilli seg yiwet n tama kan. Ɣef wannect-a 

amedyaz yaɛreḍ ad d-yebder kan ayen yelhan ɣer umdan. Aṭas n yemdanen ur nessenqad  

ara ayen yellan dirit deg-sen. 

Seg tama n tira, amedyaz deg tazwara yemmeslay-d kan ɣef  wayen icebḥen : 

lḥeq, tidet, tezdeg d lfeṛḥ ; yessemlal-iten deg yiwet n tseddart acku d “atmaten” akken 

i teddun, tiseddarin nniḍen d ayen yemgaraden ɣef tseddart tis snat. Deg tseddarin i d-

yernan, usant-d s wudem n umennuɣ: Lḥaq / lbaṭel, Tidet /Lekdeb, laḥzen/ Lferḥ, 

Tezdeg /Ammus. 

 

Yebbeḍ-d lḥeqq 

Itebɛ-it-id lbaṭel 

Yugi ad-as yeḍleq 

Nek yid-k ara neddukel 

Lemmer ur lliɣ 

Ur tettiliḍ 

Lemmer ur telliḍ 

Ṛṛwaḥ-iw ɣer da yebṭel 

 

Tebḍ-d tidet 

Lekdeb yedda-d d uḍar-is 

Ya akken i ntett 

Anwa ara i semḥen deg weṛfiq-is 

Yis ay lliɣ 

Tella yessi 

Kul mi ara teɣli 

Ttaṭafeɣ-d amḍiq-is 

 

Yebbeḍ-d laḥzen 

Yessels-d i lfeṛḥ abeṛnus 

Akken i d-duklen 

Tezdeg tettas-d s wammus 

Akken i ttilin 

Akken i tɣimin 

Akken i ttwalin 

Wa ur yettak deg wayeḍ afus 

 

Ahya lɛuqqal 

Sefrut-aɣ anejmeɛ 

Yekfa wawal 

Iban-d lḥal akken yella 

Tugim lekdeb 

Yak d lbaṭel 

Tugim ammus 

Llan yak deg-wen meṛṛa 

 

Awennet: 

 

Taseddart  taneggarut tella-d s wuden n tagara i unejmeɛ i d-yellan, maca werǧin 

d tin id yufan tifrat. Iwakken ad msefhimen yemdanen ilaq yal yiwen ad iwali qbel ɣer 

yiman-is, yal yiwen ad yeḥṣu laɛyub-is weqbel ad yegger tamuɣli  ɣer leɛyub n wiyaḍ.  

 

Tugim lekdeb 

Yak d lbaṭel 

Tugim ammus 

Llan yak deg-wen meṛṛa 

 

Tagara n usefru ur d yusi ara  d tifrat n unejmeɛ, maca tella-d iwakken ad t-beggen 

belli mazal ur ifuk ara acekku ulac anwa yeẓlen afus ɣer wayeḍ, ulac anwa yemsefhamen 

d wayeḍ. Seg tama nniḍen  nwala dakken tagara n usefru tella-d d tiririt i tazwara:  

tazwara tella-d s wudem n umenuɣ anda ulac anwa yeǧǧan seg laḥq-is:  

 

Taxdemḍ  lbaṭel teẓriḍ-t 

Kra i d-yekkan sgi tenɣiḍ-t 

Tenɣiḍ tamurt deg i nemlal 

 

Xas akken anejmeɛ yella-d, maca  tifrat ur d-telli ara ackku yal amdan yettwali 

kan ayen yefɣen fell-as. Deg ṣḍis (06) n tseddarin iɣef yebna usefru-agi amennuɣ yezga 

gar yimeslayen, xas akken tezga taɛdawt gar-asen, maca ttidiren  akken amzun d 

atmaten. Imeslayen-a inemgalen ddukkulen akken, d awezɣi ad d-yilli beṭṭu gar-asen 

ackku ur yezmir ara ad yidir yiwen iman-is, neɣ mebla ma yella weɛdaw-is ɣer tama-

ines.  

II. 2. Lxuf:  seg laman i d-yekka lxuf 

 

Lxuf d asefru i yebnan ɣef  7 n tseddarin, yal taseddart tesɛa 8 n yefyar. Akk 

tiseddarin  sɛant yiwen n lebni, seg tazwara n usefru, amedyaz ibeggen-d amennuɣ ara 

d-yillin deg uḍris-ines s useqdec n yimeslayen-a: Ṭṭlam/Tafat, Sagentt-id/ att-id 

tessenseḍ, Lxuf/Laman.  Tazwara n usefru-a tecba tagara ackku amedyaz ifuk-itt s yiwen 

n yinzi :  “ Nnan-t di zman, lxuf yekka-d seg laman ”.  

 

Ay asmi la ttnadiγ i ṭṭlam 

A tafat ur di d-tṣaḥeḍ 

S aγen-tt-id wid nessaram 

Kečč a gma ad i-tt-id-tessenseḍ 

Zwaren-d deg-k at wexxam 

ɣas akken a tessarameḍ 

Nnan-t di zzman 

Lxuf yekka-d si laman 

 

Arnu ɣer waya awal n “Gma” id d-yellan d agejdan deg tseddart tamezwarut « 

Kecc a gma» d ayen ara yeǧǧen ad d-nini daken asentel agejdan n usefru-a d win id 

yellan ɣef    « Tegmat » , deg tseddart tis kṛaḍ yuɣal-d wawal n « Tegmat » anda amedyaz 

yenna-d :  

Sawleγ-aken a gma tγabeḍ 

          Ufiγ yak tagmat teḥfa 

 

Ma yella deg tseddart tis ssnat, awal n « Tegmat » d win d-yellan s wudem nniḍen: 

« Γas tugadem, ad rewlen ma tedduklem ». Awal-agi d win yesɛan anamek n « Tdukli 

». Maca ayen yeṭfen  lwelha deg usefru-agi dakken tazwara-ines mačči d ayen i d-yellan 

deg yiwen n wefyir neɣ deg yiwet n tseddart. D tazwert meqqren nezzah acekku tella-d 

deg kṛaḍ ( 03) n tseddarin anda amedyaz yewwi-d awal ɣef tegmat s wudem lqayen.  

 

Asmi n-ufiγ agraw yeččur 

Susmen ugin ad cnun 

Ɛerqen-asen ula d lehdur 

Wehmeγ d acu i la ttrağun 

Ziγ kul yiwen ikukra meεḍur 

Yettrağu win ara tt-id-yebdun 

Γas tugadem 

Ad rewlen ma tedduklem 

 

Lğerḥ ittabaε wayeḍ 

Nṭerreγ d ddwa yella 

Sawleγ-aken a gma tγabeḍ 

Ufiγ yak tagmat teḥfa 

Ma tḥulfaḍ s udfel semmeḍ 

A win yeṭṭsen di trakna 

D iṭij d agris 

Kul wa yelha-d d ccγel-is 

Gar 7 n tseddarin n usefru, kṛaḍ deg-sent llant-d amzun d asmekti ɣef wazal i 

tesɛa tegmat d tdukli ,tiseddarin 4,5,6 d tis 7 d tigad i d-yellan d awal usrid i yal amdan, 

anda amedyaz yebḍa asefru-is s wawal « A win ileḥḥun deg-yiḍ » d awal s-ways bdant 

akk tseddarin nniḍen « A win yugaden tidet », «A win yettagaden uzzal », « A win 

yettagaden ccwal ». 

 

A win ileḥḥun deg-yiḍ 

Deg uzal d acu i tugadeḍ 

Bexlaf ṭṭlam d usemmiḍ 

D acu n lweḥc i d-temlaleḍ 

Muqel di lemri ad twaliḍ 

Ak-d iban win γef i treggleḍ 

D iman-nwen 

Ay tugadem a d-temlilem 

 

A win yugaden tidet 

Mi tt-tgezmeḍ ad yaγ uẓar 

Teẓriḍ gma-k di tceṛket 

Tenniḍ akken i-yextaṛ 

Yiw wass ad tbeddel tweṛqet 

D kečč ara ḥebsen leṣwar 

Ass-nni ara tiniḍ 

A tidet anda telliḍ 

 

A win yettagaden uzzal 

Lmut yid-s i tettiliḍ 

Ur tneṭṭeq ur tsawal 

Am tili-k i tt-tettawiḍ 

Yiw wass yid-k a d-temqabal 

Asmi ara k-id yerr lḥiḍ 

Sani ara terreḍ 

Ma ur tenγiḍ ar ad temmteḍ 

 

A win yettagaden ccwal 

I lehna s wacu i d-tettas 

Ḥaca netta iwumi tsawal 

Kul mi ara tt-id qesḍen γer lsas 

Ttejra-nni i-ifettu lḥal 

D ccetwa i iεeddan fell-as 

Ur thennaḍ 

Alami εettben wiyaḍ 

Awennet: 

 

Tiseddarin bnant ɣef 4 n wawalen yal yiwen yesɛa anemgal-ines : iḍ/azal , tidet/ 

lbaṭel, ccwal/lahna. Maca deg tseddart uqbel taneggarut tanmegla tella-d s wudem 

nniḍen anda ulac ssin imeslayen d-yemqabalen s wudem usrid. Amedyaz yenna-d kan « 

Ma ur tenγiḍ ar d-ad temteḍ ». Ma yella d tagara n usefru, tella-d s wudem usrid anda 

imeɣri  ur  yurga ara ad tili tagara am tagi . Ur yurji ara tagara acekku taseddart 

taneggarut tecba tigad nniḍen, ulac acu yellan d amaynut deg tira-ines, ulac imeslayen 

idi begnen tagara n usefru. 

II.3. Abrid n temẓi: Lebɣi nneɣ ad t-nawaḍ 

Abrid n temẓi  d yiwen usefru ixulfen isefra nniḍen, acekku amedyaz yefka awal 

i yal yiwen, deg waḥric-a ad nwali amek i d-yella wawal n yilmeẓyen yeccuren d asirem. 

Amedyaz ur yebɣi ara ad yemmeslay s yisem-nsen, d nutni id yemmeslayen s wudem  

usrid. Seg tama nniḍen, amgired i yellan gar usefru ( Abrid n temẓi ) d isefra id nwala ( 

Lxuf, Ass unejmeɛ ) yella-d s useqdec n umyag : wali, ɛeddi, ɛeggeḍ, ini, ili…Imyagen-

a cudden ak  ɣer imeslayen igejdanen : Tafat, tamuɣli, tasusmi, awexxaṛ. 

 

Tafat mi tt-neẓra 

Tusam-d ad tt-tessensem 

Tiṭ issi nwala 

Tebɣam ad tt-tezdreɣlem 

Ur tezmirem ara 

Aɣ tekksem tamuɣli 

Ad nwali 

Ad nwali 

Ad nwali 

 

Ma tennam susmet 

Isem-nneɣ ad t-nɛeggeḍ 

Ur nqebbel ad yemmet 

S igenni ad t-nessiweḍ 

S idmaren-nneɣ wtet 

Takmamt ar d att-nefsi 

Ad d-nini 

Ad d-nini 

Ad d-nini 

Ma tennam wexret 

Γer zdat ad nqeṛṛeb 

Ma tennam ḥebset 

Ur nqebbel aẓerreb 

Akken yebɣu nmerret 

Abrid ar d at-nawi 

Ad nɛeddi 

Ad nɛeddi 

Ad nɛeddi 

 

Gezmet taciṭa 

Aẓar ad tid neḥyu 

Sefḍet ka id-nenna 

S idammen nneɣ ad t-naru 

Ma tneṭlem ass-a 

Ad d-iban yiḍelli 

Ad nili 

Ad nili 

Ad nili…» 

 

Ccna-agi ur t-ssineɣ 

Cnan-t mi lliɣ d llufan 

Ferḥeɣ imi d-mlaleɣ 

Wid iɣ-i nǧren iberdan 

Kemmleɣ abrid-iw ruḥeɣ 

Ad d-mlileɣ d wayen yeḍran 

Deg ussu mi nneqlabeɣ 

Teǧǧa-yi targit yekfan 

 

Asirem yezgan deg wul n yelmeẓyen-a yella-d s useqdec n wakud n wurmir : Ad 

nwali, Ad d-nini, Ad nɛeddi, Ad nili... 

• Tira tenmeglant i d-yellan deg usefru-a nezmer ad-t-id nawi s wuden-a : 

 

Awal  Amyag icuden ɣer-s Amyag anemgal 

Tafat  Neẓṛa  Ad tt-tessensem 

Tamuɣli  Nwala, ad nwali  Ad tt-tezdreɣlem 

Tasusmi  Susmet  Ad t-nɛeggeḍ, ad nini. 

Awexxeṛ  Wexxṛet, ḥebset Ad nqeṛṛeb, Ad nɛeddi 

Aẓar, taciṭa, tejṛa  Gezmet Ad t-id neḥyu 

Later  Sefḍet, tneṭlem Ad t-naru, Ad d-iban 

Tagara n usefru tella-d s wudem yemgaraden d wayen i d-yellan seg tazwara, 

acekku lebɣi n umedyaz yella-d kan d targit, d asmekti,… d asirem n yal agdud ifuden 

tilleli. 

II.4. Amusnaw: Asirem n ddunit 

Amusnaw d yiwen n usefru iy fazen s waṭas seg urti asefran n Lewnis At 

Mengellat ama seg tama n tira ama seg tama n usentel. Seg tama n usentel amedyaz 

yecna-d tirga-ines d wayen yessaram: tagmat, tadukli, lahna, ddunit, asirem, tasusmi, 

tamusni d wayen icudden ɣer tudert n wemdan s umata. Seg tama n tira, asefru-a 

yemgarad ɣef yisefra nniḍen i yura umedyaz-a: amennuɣ n wemdan deg tudert yella-d 

deg uḍris-a s tira. Yebḍa asefru-a ɣef 10 n tseddarin ( 6 n tseddarin sɛant 4 wafiren, ma 

d tiseddaṛin nniḍen sɛant 12 n yefyar), ayen yeṭfen lwelha d temlilit i d-yellan gar 

tseddaṛt n 4 yefyar d tin yesɛan 12 yefyar. 

 

A wi yeddan d wi t –yifen 

Ad yettɛanad ad t-yaweḍ 

                                            Wama win id nemsawa                 Azwer n usefru  

Ula wi irefden wayeḍ 

 

Taseddaṛt-agi tella-d d azwer n usefru, d tin yesduklen assirem d nhati; awal n 

“Wama” d win idi begnen dakken asefru-a yebna ɣef snat tektiwin yettnaɣen gar-asent, 

ad tid naf yebna ɣef umennuɣ: 4 n yeḥricen bḍan s wudem-agi: 4+12, 4+12, 4+12, 4+12, 

arnu ɣer-s 4 n tezwert  d 4 n tagara. 

         Aḥric amezwaru n usefra yebda s usirem anda amedyaz yenna-d “ Lukan lliɣ d 

amusnaw”. Amedyaz yebɣa ad yeṣfeḍ akk ayen n diri s wayen yelhan: taḍsa/ imeṭṭi, 

layas/asirem, yir awal/tasusmi, cedda/talwit, tudert/lmut. 

Lukan liɣ d amusnaw 

Wi yettrun anida yella 

    Ad tid sehreɣ s tirga-w        

Ad yuɣal ad yettaḍsa 

 

Ad-as kseɣ yakk isem 

I wayen yettṛuẓun layas 

Ad t-id rreɣ d asirem 

                                   Mkul yiwen ad yawi ayla-s                              1 

Anda yella yiles iqesḥen 

 

Yir ameslay qbel ad-as-d yebru 

Ad-as rreɣ awal ilaqen 

Ad tid yehder d asefru 

Ad rreɣ targa n waman 

I mkul ṭṭejra ar da tefsu 

Di tmurt ad yezreɛ laman 

Mkul cedda ar da tefru 

 

Aḥric wis ssin n usefru-a yusa-d d anemgal n waḥric amezwaru ackku yebda s 

wawal “ Mi ur liɣ”. Ma yella umesnaw yettnadi ɣef wayen yelhan, amcum yettnadi ɣef 

wayen icudden ɣer cwal, yezga d ugur deg uḍar iteddun ɣer tafat d tegmat. 

Mi ur lliɣ d amusnaw 

Cennuɣ-d ad zehhuɣ allen-iw 

Ɣer daxel i ttaraɣ tirga-w 

Yis-sent ttebbireɣ ul-iw 

 

Neẓra asirem la iɣelli 

Ur nufi ansi ara d-yettwaṭef 

Neɣɣunza-t armi iɣ yugi 

Di teɣmert negga-t yekref 

                                    Yir iles ixeddem cceɣl-is                                  2 

Tqubel-it-id tsusmi 

Kra n win yeddan di ssuq-is 

Anda yebɣa ad i ɛeddi 

Tcud-d seg mkul tama 

Nerna-as zzit i tmes 

Laman deg ujajiḥ yerna 

Yegguma-d kan yiɣed aɣ yames. 

 

Aḥric wis kraḍ yecba aḥric amezwaru, ula d netta yebda s wawal n “ Lukan lliɣ 

d amusnaw” anda amedyaz yenna-d ayen yessaram. Ayen akk n diri at yesfeḍ s wayen 

yelhan. 

Lukan lliɣ d amusnaw 

Kul mi ara bḍun watmten 

Ad asen-d awiɣ leɛnaya-w 

Ad uɣalen ad d-mlilen 

 

S kra n wayen i yerẓa ccwal 

Ad tid jebreɣ s lehna 

Lǧerḥ i ɣef ara serseɣ awal 

Mi yeṭṭes ad yeṣbeḥ yeḥla 

                                              Win yledhan d yiman-is                                             3 

Di ddunit yiwen ur ti ttɣaḍ 

Ad kkseɣ agu ɣef wallen-is 

Ad yeẓẓel afus ɣer wiyaḍ 

Neccaf kul mi ara d-isewwaq 

S lbaṭel i negren urfan 

Ad-as rreɣ adrar n lḥeq 



Ixzf wis sin                                                      Tira tanmegant 

47 
 

D leɛqel yetteggimen ussan 

 

Ma yella d aḥric wis ukuẓ yettabaɛ aḥric wis ssin, ula d netta yebda s “ Mi ur lliɣ 

d amusnaw”. Ayen akk yessaram umedyaz deg waḥric amezwaru ihud deg waḥric wis 

kraḍ, ayen yessaram deg weḥric wis ssin, ihud deg weḥric wis ukuz. 

 

Mi ur lliɣ d amusnaw 

Izeggir wugur awal 

Zgiɣ texṛeb nniya-w 

Xas tagmat la d-tessawal 

 

Ccwal nuɣal d axxam-is 

Yes-s akk i teddunt temsal 

Yekkes-as i lehna amkan-is 

Ur tezmir ad tini awal 

Kul wa yelha d yiman-is 

                                           Yiwen ur ittḥadar wayeḍ                                       4 

Win id yufa deg webrid-is 

Ma ur si wexxaṛ ar dat yeṛkeḍ 

Temɣer d fad n leḥkem 

Zrɣen si yal d aqeṛṛu 

Win i zemren ad yesɛu isem 

Ma d wayeḍ ccedda ad yeknu 

 

Tagara n usefru tella-d s tseddaṛt n 4 n wafiren, awal n « Meɛna ma lliɣ d 

amusnaw » yusa-d d tirirt i «  lukan lliɣ d amusnaw ». Ayen akk i d-yellan d asirem deg 

usefru n umedyaz, yusa-d kan d targit. 

Meɛni ma lliɣ d amusnaw 

A lqum ad bedleɣ tikli-k 

Ad d-yas ṛebbi di  tirga-w 

Ad yini lhu d yiman-ik. 

 

Ɣer tagara nezmer ad d-nini dakken asefru-agi yebḍa ɣef ( azwer + tagara) i d-

yellan s unemgal, d wukuẓ n yeḥricen i yebḍan: 1=3, 2=4. Tanmegla i d-yellan deg 

usefru-a, tella-d daɣen daxel n yal taseddaṛt anda yal awal yesɛa anemgal-ines. 

II.5. A ddunit-iw: Amennuɣ d ddunit 

Addunit-iw, d yiwen n usefru i d-yusan s wudem n usiwel d tiɣṛi n wemdan i 

ddunit ackku yettnadi ad yefhem tudert-is. Amennuɣ-agi n wemden deg ddunit-is yella-

d s wudem n tira anda amedyaz yessaweḍ-d tikti-ines s useqdec n yimeslayen 

yemgaraden gar-asen, yal awal yettabaɛ awal anemgal; iwakken ad yessebgen amennuɣ 

i d-yellan deg tudert n wemdan, yefka-d tazwert-a i d-yellan deg tseddart tamezwarut 

ladɣa afyir amezwaru d wis ssin. D tazwert i d-yellan s usaxdem n wawalen i teddun 

ssin, ssin: Tebrek/ Temlel, Lḥaq/ Lbaṭel. 

A ddunit-iw 

Xedmeɣ-am leḥsab ɣelṭaɣ 

Mačči akka ay bniɣ fell-am 

A ddunit-iw 

Dliɣ ɣef leḥsab xedmeɣ 

Ziɣ mačči d tin ay d ṣṣifa-m 

Zṛiɣ tebrek 

Mi ilaq ad zṛeɣ temlel 

Zriɣ lḥeq 

Mi ilaq ad zṛeɣ lbaṭel 

A ddunit-iw 

Laḥsab yak xedmeɣ yebṭel 

kra di keflen ad nɛiwed ad t-nenṭel 

A ddunit-iw 

Laḥseb yak xedmeɣ yebṭel 

Kra i neṭlen ad-tid nessekfel 

 

Deg tseddarin nniḍen, yebda umedyaz ad yettawi awal ɣef umennuɣ n ddunit: 

Lekdeb/ Tidet ; xas akken amdan yettnadi ɣef tidet, maca llant tikwal anda ur iqebbel 

ara tidett-nni: “Newweḍ ɣer tidet, Am tgelzimt deg-s ɛefsaɣ”. Amdan ur yettnaɣ ara kan 

d ddunit, yettnaɣ ula d yiman-is, yezga yaḥṣel, ur yeẓṛi ara d acu yettnadi. 

 

Ɣas mmel-iyi 

D acu i d lekdeb, d acu i d ssaḥ 

Ḥemmleɣ lekdeb 

Kul mi ara di-d yessefreḥ 

A ddunit-iw 

Tesfreḥed-iyi s lekdeb 

Terriḍ-t s sselṭan n lehdur 

A ddunit-iw 

Tesbaneḍ tidet tesleb 

Gar-aneɣ tebniḍ ssur 

Ḍelbeɣ tidet 

Tenniḍ-d eyya akett sekneɣ 

Newweḍ ar tidet 

Am tgelzimt deg-s ɛefsaɣ 

 

Mi d-yewweḍ yiḍ 

Ad tceggeɛ tirga-s ɣuri 

Mi d-yewweḍ yiḍ 

Ma ttuɣ-tt ad id tesmekti 

A ddunit-iw 

Urgaɣ lweṛd azeggaɣ 

Tessufɣeḍ targit s idamen 

A ddunit-iw 

Urgaɣ lweṛd amellal 

Idammen-nni zzin-d i lekfen 

Ula d targit 

Tufiḍ-as s anga teffeɣ 

Ma urgaɣ la ttruɣ 

Ahat assen ad ferḥeɣ 

Ma yehwa-yam 

Kra i qeṛben ad teṛṛeḍ ur yeqṛib 

 

Ma yehwa-yam 

Aɛdaw ad tid teṛṛeḍ d aḥbib 

A ddunit-iw 

Ziɣ d kem i diyi ṭṭfen 

Im yehwa ad txedmeḍ yess-i 

A ddunit-iw 

Ziɣ d kem idi ḥekmen 

Im yehwa ad tḥettmeḍ fell-i 

Acḥal ɣileɣ 

Ger yifasen-iw i telliḍ 

Ur ɛlimeɣ 

Ar ifassen-im idi terriḍ 

A ddunit-iw 

Nig uqeṛṛu tezgiḍ 

Anida lliɣ telliḍ yidi 

A ddunit-iw 

Am ssif icudden s lxiḍ 

Mi d yeqqars ad teglud yess-i 

A ddunit-iw 

 

Deg tessadaṛt taneggarut, xas akken tecba tigad yezrin, maca tusa-d d tiririt i 

tseddart tamezwarut: amedyaz yenwa ad yexdem laḥsab i ddunit, maca yufa-d iman-is 

ɛarqen-as laḥsab, yenwa yerra-d ddunit gar ifassen-is yufa-d iman-is gar ifassen n 

ddunit. 

II. 6. Lebɣi n wul 

Lebγi n wul, d asefru i yebḍan ɣef  12 n teseddarin, yal taseddart tesɛa 9 n yefyar 

( 8+1). Tiseddarin bḍant ( 6+6), llant 6 n tseddarin ɣef wayen yelhan, 6 nniḍen ɣef wayen 

n diri: ayen yebɣa wemdan d wayen yegguma. Seg tama nniḍen, ayen icudden ɣer tira 

deg asefru-agi ur yesɛi ara tazwara am isefra i nwala yakan. Amedyaz yekcem srid deg 

wayen yebɣa wul-is, Dacu yellan akin i wemnaṛ? D acu iy fren leswaṛ? Anect-a d ayen 

ara d-yilin deg tseddarin idi teddun. 

Deg yal taseddart yella yiwen n wefyir id yettuɣalen, d netta i d amezwaru, d 

netta i d aneggaru: ‘Ig bƔa wul-iw”  d “ Ig yugi wul-iw”.  

 

Ig bγa wul-iw 

ad yerr akin i wemnaṛ, 

Ig bγa wul-iw 

Ad iruḥ ad yennemḍaṛ, 

       Ig bγa wul-iw                        

Ayen yebɣa wul 

Xas ad isebεed amecwaṛ, 

Ad zṛent walen-iw 

Ayen i deg ur bnin leṣwaṛ, 

Ig bγa wul-iw… 

 

Ig yugi wul-iw 

Ma yella leḥbas d imnaren, 

Ig yugi wul-iw 

  Ma aγ ttağğan yemγaren,                      

 Ayen yugi wul 

Ig yugi wul-iw 

Ma ad- ten zwiren yelmeẓyen, 

Ig yugi wul-iw 

Ma yẓaṛ ṭejjur yettγaren, 

Ig yugi wul-iw… 

 

Ig bγa wul-iw 

Ad zṛent wallen-iw i snat, 

Ig bγa wul-iw 

Ma yekkes Ẓerb i tafat 

  Ig bγa wul-iw                                           

Ayen yebɣa wul 

Anga iruḥ lebγi-s yufat, 

Ig bγa wul-iw 

Ayen yelhan ur yettmettat, 

Ig bγa wul-iw… 

Ig yugi wul-iw 

Wig ğğaεlen yessen kulci, 

Ig yugi wul-iw 

Win ur nessin asteqsi, 

Ig yugi wul-iw  ayen yugi wul  

Wig ẓeṛṛen mebla awali, 

Ig yugi wul-iw 

Win yeẓran tidet ur tyenni, 

Ig yugi wul-iw… 

 

Ig bγa wul-iw 

Ad yemlil d yiman-is, 

Ig bγa wul-iw 

Ad yemyuzam d lxaṭer-is 

  Ig bγa wul-iw   

 Ayen yebɣa wul 

Ad yemsefham d rray-is, 

Ig bγa wul-iw 

Ad yer laεqel di lεeql-is, 

Ig bγa wul-iw… 

 

Igy ugi wul-iw 

Wid i εebden yir tismin, 

Ig yugi wul-iw 

Wi εbedn ṣwab ur t-yesin, 

                                                                Ig yugi wul-iw                                

  Ayen yugi wul 

Wid wa γer wa iy ttawin, 

Ig yugi wul-iw 

Wid di lxir ur ttlawin, 

Ig yugi wul-iw… 

 

Ay bγant wallen-iw 

Sekra wallint ad yecbeḥ, 

Ig bγa wul-iw 

Lekdeb m’at iγed’l s’ah’ 

  Ig bγa wul-iw           

                                                             Ayen yebɣa wul 

Sekra n win iḥeznen yefṛeḥ, 

Ig bγa wul-iw 

Ad d-yef lehnade g ul sbaḥ, 

Ig bγa wul-iw… 

Tiseddarin sɛant akk yiwen n lebni, ulac anta iy xulfen tayeḍ, tira tanmeglant i d-

yellan s wudem n usaɛdel ger tseddarin ( 6+6), tella-d daɣen daxel n tseddart, anda yal 

ameslay yesɛa “ aɛdaw-is”.  

 

Ig yugi wul-iw 

Win yetthuddun ur yebni, 

Ig yugi wul-iw 

Win i qelεen ur yeẓẓi, 

Ig yugi wul-iw ayen yugi wul 

Win i teddun ur yebγi, 

Ig yugi wul-iw 

Wi bγan ad yeddu ur yeddi, 

Ig yugi wul-iw… 

 

Ig bγa wul-iw 

Ad yezhu aked yeṛfiqen, 

Ig bγa wul-iw 

Ad i nezzeh dwi xaqen, 

Ig bγa wul-iw ayen yebɣa wul 

Ad ḥlun wid ilaqen, 

Ig bγa wul-iw 

Imcumen ur tsewiqen, 

Ig bγa wul-iw… 

 

Ig yugi wul-iw 

Amzebni yides ad yeddu, 

Ig yugi wul-iw 

Wi ttafgen wer yettrusu, 

Ig yugi wul-iw ayen yugi wul 

Ig hedren ur yettḥulfu, 

Ig yugi wul-iw 

Wi ṛwan llaẓ ur s iceffu, 

Ig yugi wul-iw… 

 

Ig bγa wul-iw 

Yebγa lehna ad testeqsi, 

Ig bγa wul-iw 

Tigersi i cudden a tefsi, 

Ig bγa wul-iw ayen yebɣa wul 

Yir tmes mi ara texsi, 

Ig bγa wul-iw 

Yir alluy turğğa trusi, 

Ig bγa wul-iw… 

Ig yugi wul-iw 

lbaṭel b wid yettekkan, 

Ig yugi wul-iw 

Lehmum ansi ak i d-kkan, 

Ig yugi wul-iw ayen yugi wul 

Tṣwab n wid itt yexlan, 

Yak lebγi n wul-iw iḍul 

A wid awen yeḥkan, 

A lebγi n wul-iw 

 

Taseddart taneggarut txulef tigad yezrin ladɣa deg tira n wefyir aneggaru anda 

amedyaz ur yeḍfir ara tira id yiwi deg tseddarin nniḍen. Deg tseddart-a yebda awal-is s 

“ Ig yugi wul-iw”, ifuk-it s wefyir anemgal  “ A lebɣi n wul-iw ”. anect-a dayen ara d-

yesbegnen dakken tira n umedyaz d tin icuden ɣer usirem. Xas akken amennuɣ yezga d 

asentel n usefru-agi maca amedyaz d win yeṭfen deg usirem-ines 

II. 7. Yella wass 

Yella Wass, d asefru i yebnan ɣef wayen yelhan d wayen is-d yellan d anemgal: 

d amennuɣ gar layas d usirem, ayen yessefṛaḥen amdan d wayen iti qarḥen. Deg usefru-

a amennuɣ yella-d seg tama n usentel d tama n tira ( d ayen id nwala deg yisefra yezrin). 

Deg tmedyazt n Lewnis At Mengellat, yal asefru yesɛa lmizan-is, yal asentel yettabaɛ 

tira id-as ilaqen; deg usefru-agi daɣen tella-d yiwet n tira ixulfen isefra nniḍen. Ɣas 

akken asefru yebḍa  ɣef  tseddarin  maca lebni-nsent  yemgarad ɣef ysefra nniḍen. 

Taseddart tamezwarut tussa-d d azwer n usefru anda mkul ssin n yefyar sɛan 

anamek anemgal d ssin niḍen:  

 

Yella wass mi ara ad takiḍ 

S wayen yelhan id yesteqsa 

Yella was mi ara ad takiḍ 

Axxir lemmer ur d-yusi ara 

 

Yella was “ S wayen yelhan id yessetqsa”, yella wass nniḍen “ Axir lemmer ur d-

yusi ara” ; taseddart-a d tin idi begnen i ymeɣri daken ad yili umennuɣ deg usefru. D 

acu kan amek ara d yili umennuɣ-agi seg tama n tira ?  

Yella wass mi ara ad takiḍ 

S wayen yelhan id yesseteqsa 

Yella was mi ara ad takiḍ 

Axxir lemmer ur d-yusi ara 

 

 

Awennet : 

 

Seg tama n tira, asefru yebḍa ɣef  6 n tseddarin, yal yiwet tesɛa 8 n yefyar. Maca 

yal yiwet deg-sent yerna-as ssin n yefyar nniḍen id yekkan seg tseddart tamezwarut ( 

taseddart s wayes id yebda usefru) ( 8 + 2). Deg usefru, llant 5 n tseddarin i yesɛan yiwen 

n lebni ,nwala deg tazwara n usefru amedyaz yessaxdem ukuz n yefyar ( 4= 2+2). Lebni-

agi i d-yellan deg tazwara n usefru yecba lsas ackku ifyar-agi id yellan deg tazwara 

ttuɣalen-d deg yal taseddart, yal ssin yefyar tabaɛen asentel i d-yellan deg tseddart. 

Seg tama nniḍen, nwala dakken  tira tanmeglant id yellan deg usefru-agi mačči d 

ayen yellan d amaynut ackku nwala-t yakan deg ysefra nniden. Ma yella taseddart 

tamezwarut tcud s ayen yelhan, tis snat s ayen n diri, tis krad s ayen yelhan…. Akka 

alama d tagara n usefru. 

 

Yella wass ma ara ad takiḍ 

Tafat ad ak-d tawi slam 

Tegliḍ-d s tergit tecfiḍ 

D ayen yelhan ik-d ssaram 

Ad k-yeɛǧev kra tettwaliḍ 

Yekkes lxiq yecbeḥ wexxam 

Ass-n ass lemmer tufiḍ 

Ad yiɣzif ur d-iɣelli ṭlam 

 

Yella wass ma ara ad takiḍ 

S wayen yelhan id yesseteqsa 

 

Yella wass ma ara ad takiḍ 

Ṣbeḥ yecba tameddit 

Am akken yebɛed kra tebɣi-ḍ 

Amzun tekref ddunit 

Ccfeṛ tugaḍeḍ ar telliḍ 

Am win yugaden tiɣṛit 

Ad tafeḍ ad tettmektiḍ 

Lemmer ik tzeggel tlalit 

Yella was ma ara ad takiḍ 

Axxir lemmer ur d-yusi ara 

 

Yella was ma ad iqabel 

Ad yawi aǧuǧed i lxaṭer 

Ayen i weɛren ad yas yeshel 

Ur yenneḥsab di leɛmeṛ 

Ass-n melmi ad yessiwzel 

Tebɣi-ḍ ad yiɣzif akteṛ 

Ayen ad yassen ad k-icebbel 

Ad aked iban d aqeṣṣeṛ 

 

Yella wass ma ara ad takiḍ 

S wayen yelhan id yesseteqsa 

 

Yella wass mi ara tqableḍ 

S yir lexbaṛ ma yebda 

Yessefcal qbel ad t-beddeḍ 

Yettḥaz ṛṛuḥ d ṣura 

Deg ass am ass-n ad t-kerheḍ 

Tudert seg asmi tebda 

Ad t-kukruḍ ɣas ad tekreḍ 

Deg ussu teḍmen lehna 

Yella was ma ara ad takiḍ 

Axxir lemmer ur d-yusi ara 

 

Yella wass win ilaqen 

Yettban ɣef tiṭ mi id telli 

Ur yelli kra ik iqeṛḥen 

Ṣṣura-k tersed ɣeṛ-s temzi 

Ad t-ḍerfeḍ kra iki ceɣben 

Kra tzerreḍ icebbeḥ i tmuɣli 

D ass-n ass i deg iqqaren 

Lxaṭeṛ akken i yettmeni 

 

Yella wass ma ara ad takiḍ 

S wayen yelhan id yesseteqsa 

Awennet: 

 

Deg tseddart  taneggarut, amedyaz ur yeḍfir ara abrid n tira id yewwi seg tazwara  

acekku lebni-ines yemgarad deg tseddarin nniḍen. Amedyaz  yefka-d tamuɣli-ines ɣer 

wussan yemgaraden: xas akken bɣun ilin, xas akken yella was yessefraḥen, yella win 

yesseqraḥen, maca ilaq amdan ad-asen iḥulfu, akken bɣun illin wussan-a, ilaq ad yaḥṣu 

umdan dakken seg tudert-is id naqṣen. 

Kul ass mi ara ad takiḍ 

Ḥulfu-as i tudert-ik 

D lehwa d iṭij d asemmiḍ 

Cebbeḥ-iten deg allaɣ-ik 

Akken ik yehwa tiliḍ 

Meyyez kečč aked ṛṛay-ik 

Ass i deg truḍ ass i deg teḍṣi-ḍ 

Neɣsen i ssin di leɛmeṛ-ik 

 

Yella wass mi ara ad takiḍ 

S wayen yelhan id yesseteqsa 

Yella wass mi ara ad takiḍ 

Axxir lemmer ur d-yusi ara 

 

Yella wass mi ara ad takiḍ 

S wayen yelhan id yesseteqsa 

Yella was mi ara ad takiḍ 

Axxir lemmer ur d-yusi ara 

Axxir lemmer ur d-yusi ara 

Axxir lemmer ur d-yusi ara 

 

Tagrayt n yixef : 

 

          Ɣer tagara n yixef-agi wis ssin , ad d-nini  belli  Lewnis At Mangellat  d amedyaz 

yefkan azal meqqren i ṣṣenf-agi n tugna yerzan anamek. Yesseqdec tanmegla s 

wudmawen yemgaraden id yernan cbaḥa i tira-ines , yeǧǧan isefra-ines ad sɛun aswir 

ɛlayen deg tsekla taqbaylit. Tira tanmeglant  d tin yeḍfar umedyaz-a deg ugar n yeḍrisen-

is, ayen idi begnen belli mačči d menwala iy zemren ad yesseqdec tugniwin n tɣunba 

deg tira. 

Tamedyazt d yiwet n tewsit ger tewsatin n tsekla yebnan γef ufyir d tmaγrut,deg-

s id-yettban uswir unnig , udyiz n tutlayt ; allalen s way-s id tettaweḍ γer wemdan bedlen 

ger zik d tura, zik seg yimi γer tmeẓẓuγt,tawint-id deg leswaq, deg tjemmuyaε, deg 

tmaγriwin atg. Ma d tagara-agi nulfan-d iḍebṣiyen, amaṭṭaf, idlissen, iγmisen, seg asmi 

id nulfan wallalen n taywalt imaynuten, tennarna tmedyazt temhaz ugar γer zdat,uγalen 

imedyazen rran lwelha-nsen γur-s iwakken isefra-nsen ad kecmen taɣulin-nniḍen, uγen 

iberdan imaynuten. 

Tira deg  yal tawsit, d tin yettabaɛen asentel, yal asentel yesεa tira id-as iwulmen. 

Γef wannect-a  leqdic-nneγ yella-d γef wayen icudden γer tira tanmeglant deg  tmedyazt 

n Lewnis At Mangellat, d tin id yellan d amennuγ: Tudert/Lmut, Lḥaq/Lbaṭel,  

Lekdeb/Tidet, Lfarḥ/ Lqarḥ, Cwal/Talwit…Maca xas akken amennuγ yezga deg 

tmedyazt n unaẓuṛ-agi , cbaḥa n tira dayen i yeǧǧan isefra-is ad ufraren ɣef wayen 

nniḍen, tella-d d abrid n tγuri i yal win iḥemlen awal lqayen, imeslayen yesseqdac d wid 

yesɛan anamek wessiɛen , zgan ǧebbiden lwelha n umseflid.  

Deg  tesleḍt i nga i tezlatin n Lewnis At Mangellat nufa-d aṭas n tenmegla iy 

sseqdec deg tmedyazt-is, seg tama, amedyaz–a d win yessemrasen s waṭas awal anemgal  

deg yeḍrisen-is ladγa deg yseggasen n wuṛaγ, seg tama niḍen, amedyaz-a d win yuraren 

s yimeslayen, ayagi iban-d deg useqdec n tira tanmeglant iwulmen deg yisefra-

ines.Tanmegla-agi yewwitt-id s wudmawen yemgaraden, ama s wawal d unemgal-ines 

,  d tafyirt neɣ d taseddaṛt  yesɛan  anamek   anda attid iqabel unamek anemgal; yexdem 

assaɣ gar usentel d tenmegla ; asentel mgal wayeḍ...Aya ak dayen   d-yernan  tahuski d 

unamek i tmedyazt-is, d tin itt yeǧǧan ad telḥaq aswir unnig. Amedyaz-a d win 

yesnarnan amawal-is, yesseqdec imeslayen lqayen, yesɛan aswir ɛlayen, iḥuza yal tama 

d yal tawsit, yessemras awalen iqbuṛen  akteṛ n wawalen ireṭṭalen yezzi-d akk  timsal 

yettidir umdan di tmetti : Tayri,Lγerba,Tasartit...etg. 

Awal  di tmetti taqbaylit d allal n useḥbiber γef tutlayt n tmetti, yessebgan-d aswir 

adelsan n yal timetti, ibed γef tikta n tudert n wegdud d tmeslayt-is d umezruy-ines, 

yeqqen γer tmetti, yettrebbi, inehhu, yettwellih. Di tmedyazt n At Mangellat d netta iγ-

yemlen amek ara nsemḥes i yefrax mi ara cennun deg yigenni, d netta iγ-yeskecmen 

tayri zeddigen,d netta idi sneṭqen tislit n wenẓar, d aḥeddad n wawa,l mkul awal s wazal-

is. 

Tira  tanmeglant  d tin yugten deg urti asefran n Lewnis At Mangellat d tin id 

yellan s waṭas n wudmawen: yella usefru yebnan γef unemgal ger tseddarin, yella usefru  

anda id tella tira n tenmagla d axel n tseddart, anda yal awal icud ɣer wayaḍ xas akken 

d inemgalen. Deg tmedyazt n  Ayt Mangellat, awal yettbin-d unamek-ines ma yella icud 

s awal is-d yellan d anemgal , mqabalen ,ttaken-d udem i cebḥen i tira . Ma yella seg 

tama n usentel, nwala belli tamedyazt n unaẓuṛ-agi d tin ifazen mačči d menwala iy 

zemren ad yurars wawalen akken ixeddem umedyaz-a acekku tezga d aγerbaz anda 

yezmer ad yelmed yal amdan. 

Γer  tagara  nessaram ad yili uxeddim-agi d tawwurt i tezrawin-nniḍen, acekku 

anaẓur am At Mangellat d win yuklalen ad t-gaḍ fell-as tazrawt,d tigejdit n tsekla d 

yidles aqbayli; d win yessawḍen tamedyazt  taqbaylit ɣer weswir ɛlayen.Yefka-d umazal 

ad d-yefek i tmaziγt,yesnarna-tt deg tmurt yerna yessufeγ-itt ɣer tegraɣlanit. 

Asefru 01:     Ass unejmaɛ 

 

Yehdeṛ win ur nehim ara 

A win ifahmen susem 

Aḥric ur iyi teğğiḍ ara 

Terniḍ ula d asirem 

Terniḍ asirem tebbiḍ-t 

Tebbiḍ-iyi-d ɣer lmuḥal 

Ma yella ad i d-terreḍ cwiṭ 

Aha mmel-iyi-d s wacḥal 

 

Texdemḍ lbaṭel teẓriḍ-t 

Kra i d-yekkan sgi tenɣiḍ-t 

Tenɣiḍ tamurt dgi nemlal 

Ass unejmeɛ 

S uberraḥ i d-yessawel 

 

Bḍen-d meṛṛa 

Inṭaq-d deg-sen leɛqel 

A nessiwel lḥeqq 

Yak d tidet 

Tezdeg d lfeṛḥ 

Siwa nutni ara neqbel 

 

Yebḍ-d lḥeqq 

Itebɛit-id lbaṭel 

Yugi as-yeḍleq 

Nek yid-k ara neddukel 

Lemmer ur lliɣ 

Ur tettiliḍ 

Lemmer ur telliḍ 

Ṛṛwaḥ-iw ɣer da yebṭel 

 

Tebbeḍ-d tidet 

Lekdeb yedda-d d uḍar-is 

Yak akken i ntett 

Wara isemmḥen deg weṛfiq-is 

Yis ay lliɣ 

Tella yessi 

Kul mi ara teɣli 

Ttaṭafeɣ-d amḍiq-is 

 

Yebbeḍ-d laḥzen 

Yesseles-d i lfeṛḥ abeṛnus 

Akken i d-duklen 

Tezdeg tettas-d s wammus 

Akken i ttilin 

Akken i ttɣimin 

Akken i ttwalin 

Wa ur yettak deg wayeḍ afus 

 

Ah ya lɛuqqal 

Ssefrut-aɣ anejmeɛ 

Yekfa wawal 

Iban-d lḥal akken yella 

Tugim lekdeb 

Yak-d lbaṭel 

Tugim ammus 

Llan yak deg-wen meṛṛa

 

 

Asefru 02 :    Lxuf 

 

Ay asmi la ttnadiγ i ṭṭlam 

A tafat ur di d-tṣaḥeḍ 

Saγen-tt-id wid nessaram 

Kečč a gma ad i-tt-id-tessenseḍ 

Zwaren-d deg-k at wexxam 

ɣas akken a tessarameḍ 

Nnan-t di zzman 

Lxuf yekka-d seg laman 

 

Asmi n-ufiγ agraw yeččur 

Susmen ugin ad cnun 

Ɛerqen-asen ula d lehdur 

Wehmeγ d acu i la ttrağun 

Ziγ kul yiwen yekukra meεḍuṛ 

Yettrağu wi ara tt-id-yebdun 

Γas tugadem 

ad rewlen ma tedduklem 

 

Lğerḥ ittabaε wayeḍ 

Nṭerreγ d ddwa yella 

Sawleγ-aken a gma tγabeḍ 

Ufiγ yakk tagmat teḥfa 

Ma tḥulfaḍ s udfel semmeḍ 

A win yeṭṭsen di trakna 

D iṭij d agris 

Kul wa yelha-d d ccγel-is 

 

A win ileḥḥun deg yiḍ 

Deg uzal d acu i tugadeḍ 

Bexlaf ṭṭlam d usemmiḍ 

D acu n lweḥc i d-temlaleḍ 

Muqel di lemri ad twaliḍ 

Ak-d iban win γef i tregleḍ 

D iman-nwen 

Ay tugadem ad temlilem 

 

A win yugaden tidet 

Mi tt-tgezmeḍ ad yaγ uẓar  

Teẓriḍ gma-k di tcerket 

Tenniḍ akken i yextar 

Yiwen wass ad tbeddel tweṛqet 

D kečč ara ḥebsen leṣwar 

Ass-nni ara tiniḍ 

A tidet anda telliḍ 

 

A win yettagaden uzzal 

Lmut yid-s i tettiliḍ 

Ur tneṭṭaq ur tessawal 

Am tili-k i tt-tettawiḍ 

Yiwen wass yid-k ad temqabal 

Asmi ara k-id yerr lḥiḍ 

Sani ara terreḍ 

Ma ur tenγiḍ ad temteḍ 

 

A win yettagaden ccwal 

I lehna s wacu i d-tettas 

Ḥaca netta iwumi tessawal 

Kul mi ara tt-id qesḍen γer lsas 

Ṭejra-nni iy fettu lḥal 

D ccetwa iy εeddan fell-as 

Ur thennaḍ 

Alami εettben wiyaḍ

 

 

Asefru 03:   Abrid n temẓi 

 

Ma nemmuqel abrid i d-nekka 

S nnehtat id nettmekti  

Γas ɣef ẓẓur id nɛedda 

Idel-it ucebbeḥ n temẓi  

Ayagi ala di tnafa 

I la t-id nettemlili 

D ayen iḍran yidi leɛca 

Mi tegla targit yess-i 

 

Urgaɣ abrid iḍulen 

Adi yerr ansi d-kkiɣ  

Leḥḥuɣ ur qeḍɛent wallen 

Anda wḍeɣ ad d-mmektiɣ 

Mugreɣ-d akk ayen ifaten 

Ayen ugiɣ d wayen bɣiɣ 

Ṭṭfen imukan-nsen 

Mkul yiwen anda teǧǧiɣ 

 

Mugreɣ-d aḥbib yemmuten 

Walaɣ-t kan tendef tassa 

Yenwa wis d acu iy beddlen 

Yefreḥ mi id d-iwala 

Mazal-ik deg ulawen 

Nettemwali di tnafa 

Yiwen wass weyyaḍ ad-aɣ ǧǧen 

Deg ubrid igi k-neǧǧa 

 

Mugreɣ-d tamekḥelt nsen 

Nemyeɛqal mi d-teflali 

Γef terkast d tibzimin 

Yeḍbeɛ uḥeddad n At Yenni 

Asmi njebbu di tɣaltin 

Lɣerb ma neqseḍ-as yeɣli 

Ziɣ yesserka-tt win tt-yewwin 

Jebdeɣ zznad yefruri 

 

Mugreɣ-d yiwen n ccna 

Ttuɣ-t, yeffeɣ aqerru-iw 

La yettmenṭar ger yeẓra 

Deg ubrid n ddunit-iw 

Fell-i ur ttlummut ara 

Yesmekay-id yak temẓi-w 

Mazal-iyi-d deg-s kra 

Wwiɣ-d cwiṭ di ṣṣut-iw : 

« Ur di-ttaǧǧa 

Ur yi-ttḥerrim g ṣṣut-im 

Ur iy ttaǧǧa 

Aked rriḥa n lexyal-im 

Ur iy ttaǧǧa 

Leɛmer-iw yecba aɣanim 

Ad yettarra 

S anida s-yehwa i ufus-im 

 

Ur di-ttaǧǧa 

Axir lemmer ad di-tenɣeḍ 

Ur yi-ttaǧǧa 

S anda truḥeḍ ad di-tafeḍ 

Ur yi-ttaǧǧa 

Leɛmer-iw yecba lkaɣeḍ 

Ger ifassen-im 

Cerreg-it uqbel ad truḍeḍ 

 

Ur di-ttaǧǧa 

Qim kan nek yidem ad nelḥu 

Ur yi-ttaǧǧa 

Anef i wul ad am-yeḥku 

Ur yi-ttaǧǧa 

Ul-iw yuɣal d asaru 

Deg-s ad twaliḍ 

S kra yelklan d asefru 

 

Ur di-ttaǧǧa 

Ad kem ttḥawateɣ ar melmi? 

Ur yi-ttaǧǧa 

Ay tesɛuẓgeḍ acimi? 

Ur yi-ttaǧǧa 

Ul-iw yuɣal d lemri 

Deg-s ad twaliḍ 

S kra tekseb yak tayri » 

 

Ccna-agi mi sesliɣ 

Kemmleɣ abrid-iw rewleɣ 

Ttagadeɣ ad d-mmektiɣ 

Ayen ggulleɣ ar dat awḍeɣ 

Yeɛṛeq leḥsab i ufiɣ 

Γef tmucuha ssarmeɣ 

Ffɣent akk si ddunit-iw 

Ǧǧant-i-d weḥdi i qqimeɣ 

 

Ṭṭfeɣ abrid n luḍa 

Mugreɣ-d lewruḍ kul leṣnaf 

La d-ttmektiɣ d acu akka 

D asmi nettnadi ur nettaf 

D asmi la tteggeɣ lqima 

I wayen ixerben ur yufaf 

Ma ẓriɣ ṭṭejra terka 

Tettban-iyi-d d axalaf 

 

Mugreɣ-d aḥbib nniḍen 

Yemmuten ur yewwiḍ lebɣi-is 

D yiwen seg wid iruḥen 

Yemmuten ɣef tmeslayt-is 

Yerra aqerru ger ifassen 

Yettawi lewhi s wallen-is 

Yesteqsa-yi-d amek akken 

I teḍra d teqbaylit-is 

 

« Ay geḍran d wayen yeḍran 

Seg wasmi tɣabeḍ ar ass-a! 

Assen anwi i as-yennan 

G ugdud ma mazal kra 

Γer lḥiḍ mi t-senden urfan 

Iban-d lǧehd-is yella 

Tettɣaḍem a wid yettwaxedɛen 

Temmutem ur teḥḍirem ara 

 

Asmi tekker di tmanyin 

Mmektin-d wid iken yesnen 

Nnan-as acḥal n lesnin 

Iles-nneɣ neǧǧa-t yuḍen 

D mmi-s n wedrar meskin 

Am keččini i yezwaren 

Asmi d-kkren wiyaḍnin 

Tewweḍ lfetna ɣer yemnaṛen 

 

Seg wassen tbeddel ssaɛa 

Aqbayli irfed aqerru-s 

Ula d wid iwumi ur yehwa 

S nnif s lxuf gren afus 

Tameslayt tekker-d tura 

Zwin-tt, kksen-as ammus 

Γer warraw-is i d-tegra 

Kra n win tt-irefden ur tt-yesrus » 

 

Mi kfiɣ yegr-d nnehta 

Yenna-d tura ad steɛfuɣ 

Γurwat a wid n wass-a 

Ad awen ikellex umennuɣ 

Aya nesɛa-t d ccetla 

Si zik di tegmat i tt-nuɣ 

Mi newweḍ ar tizi n littaɛ 

I teɛdawt id nessufuɣ 

 

Meyzeɣ d acu akka i d-yenna 

Lfeḥ-iw yebda yxetti 

Mektiɣ-d axṣim n wass-a 

Ufiɣ-d gma n yiḍelli 

Kemmleɣ abrid syenna 

Iṭij ineṣṣef igenni 

Yewweḍ-d ṣṣur n tmeɣṛa 

Izwar-d taddart-nni 

 

Kecmeɣ ɣer taddart-nni 

S lxalat azniq yeṛwa 

Tiqnedyaṛ d lefwaḍi 

Acebbeḥ mkul d ṣṣifa 

Kul yiwet acu d-tettawi 

Ccna, leɛyaḍ d taḍsa 

D amendayer d ccnawi 

I d-yufraren di tmeɣra : 

 

« Mi di-tenniḍ 

Ayla-w ad t-rehneɣ fell-am 

Mi di-tewwid 

Rwiɣ leɛtab n wexxam 

Ad ak-bruɣ 

Zdat jjuj n Lḥemmam 

 

Ah alalla..alahalaha alala… 

Akka i d zzwaǧ a yemma! 

 

Mi di-tenniḍ 

Leɛmer-iw deg-m yella 

Mi di-tewwiḍ 

Rwiɣ leɛtab n lexla 

Ad ak-bruɣ 

Zdat jjuj n Laṛebɛa 

 

Akka i d zzwaǧ a yemma! 

 

Mi di-tenniḍ 

Ur kem yettḥaz uɣilif 

Mi di-tewwid 

D tislit bdiɣ lḥif 

Ad-ak bruɣ 

Zdat jjuj n At Wasif 

 

Akka i d zzwaǧ a yemma! 

 

Mi di-tenniḍ 

Nek yidem ad nezhu kul ass 

Mi di-tewwiḍ 

Yiwet n tqendurt i useggas 

Wekkleɣ-aken 

S kra yellan d aɛessas 

 

Akka i d zzwaǧ a yemma! 

 

Mi di-tenniḍ 

Lxir i tebɣiḍ yella 

Mi di-tewwiḍ 

Ṛwiɣ leɛtab uẓetta 

Wekkleɣ-aken 

Lqern n Sidi Balwa 

 

Akka i d zzwaǧ a yemma!...» 

 

Ṭṭfeɣ abrid d asawen 

Ffɣeɣ i taddart akkin 

Mmugreɣ-d d yelmeẓyen 

Di leɛmer qerben ɛecrin 

Leḥḥun cennun am yiwen 

Ṣṣut yeqqel-d si tɣaltin 

Di lhiba cban izmawen 

Ata ccna i la d-ttawin : 

 

« Tafat mi tt-neẓra 

Tusam-d ad tt-tessensem 

Tiṭ issi nwala 

Tebɣam ad tt-tezdreɣlem 

Ur tezmirem ara 

Aɣ tekksem tamuɣli 

Ad nwali 

Ad nwali 

Ad nwali 

Ma tennam susmet 

Isem-nneɣ ad t-nɛeggeḍ 

Ur nqebbel ad yemmet 

S igenni ad t-nessiweḍ 

S idmaren nneɣ wwtet 

Takmamt ar d-tt nefsi 

Ad d-nini 

Ad d-nini 

Ad d-nini 

 

Ma tennam wexxṛet 

Γer zdat ad nqeṛṛeb 

Ma tennam ḥebset 

Ur nqebbel aẓeṛṛeb 

Akken yebɣu nmerret 

Abrid ar d at-nawi 

Ad nɛeddi 

Ad nɛeddi 

Ad nɛeddi 

 

Gezmet taciṭa 

Aẓar ad t-id-neḥyu 

Sefḍet kra id-nenna 

S idammen nneɣ ad t-naru 

Ma tneṭlem ass-a 

Ad d-iban yiḍelli 

Ad nili 

Ad nili 

Ad nili…» 

 

Ccna-agi ur t-ssineɣ 

Cnan-t mi lliɣ d llufan 

Ferḥeɣ imi d-mlaleɣ 

Wid iɣi neǧren iberdan 

Kemmleɣ abrid-iw ruḥeɣ 

Ad d-mlileɣ d wayen iḍran 

Deg ussu mi nneqlabeɣ 

Teǧǧa-yi targit yekfan

 

Asefru 04 :   Lebɣi n wul 

 

Ig bγa wul-iw 

Ad yerr akin i wemnaṛ, 

Ig bγa wul-iw 

Ad iruḥ ad yennemḍar, 

Ig bγa wul-iw 

Xas ad yesbeεd amecwaṛ, 

Ad zṛent walen-iw 

Ayen i deg ur bnin leṣwaṛ, 

Ig bγa wul-iw… 

 

Ig yugi wul-iw 

Ma yella leḥbas d imnaṛen, 

Ig yugi wul-iw 

Mi aγ ttağğan yemγaṛen, 

Ig yugi wul-iw 

Ma ten zwiren yelmeẓyen, 

Ig yugi wul-iw 

Ma yẓeṛ ṭṭejjur yettγaren, 

Ig yugi wul-iw… 

 

Ig bγa wul-iw 

Ad ẓrent wallen-iw i snat, 

Ig bγa wul-iw 

 

 

Ma yekkes ẓerb i tafat, 

Ig bγa wul-iw 

Ad iruḥ, lebγi-s yufat, 

Ig bγa wul-iw 

Ayen yelhan ur yettmettat, 

Ig bγa wul-iw… 

 

Ig yugi wul-iw 

Wig ğğaεlen yessen kulci, 

Ig yugi wul-iw 

Win ur nessin asteqsi, 

Ig yugi wul-iw 

Wig ẓarren mebla awali, 

Ig yugi wul-iw 

Win yeẓran tidet ur ttyenni, 

Ig yugi wul-iw… 

 

 

Ig bγa wul-iw 

Ad yemlil d yiman-is, 

Ig bγa wul-iw 

Ad yemyuzam d lxaṭer-is, 

Ig bγa wul-iw 

Ad yemsefham d rray-is, 

Ig bγa wul-iw 

Ad yerr laεqel di lεeql-is, 

Ig bγa wul-iw… 

 

Ig yugi wul-iw 

Wid i εebden yir tismin, 

Ig yugi wul-iw 

Wi εbedn teṣwab ur t-yessin, 

Ig yugi wul-iw 

Wid wa γer wa ig ttawin, 

Ig yugi wul-iw 

Wid deg lxir ur ttlawin, 

Ig yugi wul-iw… 

 

Ay bγant wallen-iw 

Sekra wallint ad yecbeḥ, 

Ig bγa wul-iw 

Lekdeb mat iγḍel ṣṣaḥ 

Ig bγa wul-iw 

Sekra n win iḥeznen yefreḥ, 

Ig bγa wul-iw 

A d-yaf lehna g-ul ṣbaḥ, 

Ig bγa wul-iw… 

 

Ig yugi wul-iw 

Win yetthuddun ur yebni, 

Ig yugi wul-iw 

Win i qellaεn ur yez’i, 

Ig yugi wul-iw 

Win i teddun ur yebγi, 

Ig yugi wul-iw 

Wi bγan ad yeddu ur yeddi, 

Ig yugi wul-iw… 

 

 

 

 

 

 

 

 

 

 

 

 

Ig bγa wul-iw 

Ad yezhu aked yeṛfiqen, 

Ig bγa wul-iw 

Ad i nezzeh dwi xaqen, 

Ig bγa wul-iw 

Ad ḥlun wid ilaqen, 

Ig bγa wul-iw 

Imcumen ur tsewwiqen, 

Ig bγa wul-iw… 

 

Ig yugi wul-iw 

Amzebni yid-s ad yeddu, 

Ig yugi wul-iw 

Wi ttafgen wer yettrusu, 

Ig yugi wul-iw 

Wi hedrn ur yettḥulfu, 

Ig yugi wul-iw 

Wi ṛwan llaẓ ur s iceffu, 

Ig yugi wul-iw… 

 

Ig bγa wul-iw 

Yebγa lehna ad testaqsi, 

Ig bγa wul-iw 

Tiyersi iy cudden ad tefsi, 

Ig bγa wul-iw 

Yir tmes mi ar ad texsi, 

Ig bγa wul-iw 

Yir alluy turğğa trusi, 

Ig bγa wul-iw… 

 

Ig yugi wul-iw 

Lbaṭel n wid yettekkan, 

Ig yugi wul-iw 

Lehmum ansi ak id kkan, 

Ig yugi wul-iw 

Teṣwab n wid i tt-yexlan, 

Yak lebγi n ul-iw iḍul 

A wid-awen yeḥkan, 

A lebγi n wul-iw

Asefru 05: Yella Wass 

 

Yella wass ma ara ad takiḍ 

S wayen yelhan id yesseteqsa 

Yella was ma ara ad takiḍ 

Axxir lemmer ur d-yusi ara 

 

Yella wass ma ara ad takiḍ 

S wayen yelhan id yesseteqsa 

Yella was ma ara ad takiḍ 

Axxir lemmer ur d-yusi ara 

 

Yella wass ma ara ad takiḍ 

Tafat ad ak-d tawi slam 

Tegliḍ-d s tergit tecfiḍ 

D ayen yelhan ik-d ssaram 

Ad k-yeɛǧev kra tettwaliḍ 

Yekkes lxiq yecveḥ wexxam 

Ass-n ass lemmer tufid 

Ad yiɣzif ur d-iɣelli ṭlam 

 

Yella wass ma ara ad takiḍ 

S wayen yelhan id yesseteqsa 

 

Yella wass ma ara ad takiḍ 

Ṣveḥ yecva tameddit 

Am akken yevɛed kra tevɣi-ḍ 

Amzun tekref ddunit 

Ccfeṛ tugaḍeḍ ar telliḍ 

Am win yugaden tiɣrit 

Ad tafeḍ ad tettmektiḍ 

Lemmer i k-tzeggel tlalit 

 

Yella was ma ara ad takiḍ 

Axxir lemmer ur d-yusi ara 

 

Yella was ma ad iqavel 

Ad yawi aǧuǧed i lxaṭer 

Ayen i weɛren ad yas yeshel 

Ur yenneḥsav di leɛmeṛ 

Ass-n milmi ayessewzel 

Tevɣi-ḍ ad yiɣzif akteṛ 

Ayen ad yassen ad k-icebbel 

Ad aked ivan d aqeṣeṛ 

 

Yella wass ma ara ad takiḍ 

S wayen yelhan id yesseteqsa 

Yella wass mi ara tqavleḍ 

S yix lexvaṛ ma yevda 

Yesefcal qvel ad t-vedḍeḍ 

Yettḥaz ṛṛuḥ d ṣura 

Deg ass am ass-n ad t-kerheḍ 

Tudert seg ass mi tevda 

Ad t-kukruḍ ɣas ad tekreḍ 

Deg ussu teḍmen lehna 

 

Yella was ma ara ad takiḍ 

Axxir lemmer ur d-yusi ara 

 

Yella wass win ilaqen 

Yettvan ɣef tiṭ mi id telli 

Ur yelli kra ik iqeṛḥen 

Ṣṣura-k tersed ɣeṛ-s temzi 

Ad t-ḍerfeḍ kra ik iceɣven 

Kra tzerreḍ icebbeḥ i tmuɣli 

D ass-n ass i deg iqqaren 

Lxaṭeṛ akken i yettmeni 

 

Yella wass ma ara ad takiḍ 

S wayen yelhan id yesseteqsa 

 

Kul ass mi ara d-takiḍ 

Ḥulfu-as i tudert-ik 

D lehwa d iṭij d asemmiḍ 

Cebbeḥ-iten deg allaɣ-ik 

Akken i k-yehwa tiliḍ 

Meyyez kecc aked rray-ik 

Ass i deg truḍ Ass i deg teḍṣi-ḍ 

Neɣsen i ssin di leɛmeṛ-ik 

 

Yella wass ma ara ad takiḍ 

S wayen yelhan id yesseteqsa 

Yella was ma ara ad takiḍ 

Axxir lemmer ur d-yusi ara 

 

Yella wass ma ara ad takiḍ 

S wayen yelhan id yesseteqsa 

Yella was ma ara ad takiḍ 

Axxir lemmer ur d-yusi ara 

Axxir lemmer ur d-yusi ara 

Axxir lemmer ur d-yusi ara 

Asefru 06 :   Amusnaw 

 

A win yeddan d wi tyifen 

Ad yettɛanad ad t-yaweḍ 

Wama win id d-nemsawa 

Ula wiy refden wayeḍ 

 

Lukan lliɣ d amusnaw 

Win yettrun anida yella 

Ad tid seḥreɣ s tirga-w 

Ad yuɣal ad yettaḍṣa 

 

Ad-as kkseɣ ak isem 

I win yettṛuẓun layas 

At-id rreɣ d asirem 

M kul yiwen ad yawi ayla-s 

 

 Anda yella yiles qqesḥen    

Yir ameslay qbel as-d yebru 

As rreɣ awal ilaqen 

At-id yehḍer d asefru 

 

Ad rreɣ  targa n waman 

Im kul ṭṭerja ar tefsu 

Di tmurt ad yezraɛ laman  

Mkul cedda ar  ttefru 

 

Imi ur lliɣ d amusnaw 

Ceɣleɣ-d ad zehhuɣ allen-iw 

Ɣer daxel i tterraɣ tirga-w 

Yis-sen ttebbireɣ ul-iw 

 

Neẓṛa asirem la yɣelli  

Ur nufi ansi ad yettwaṭef 

Nɣunzat almi iɣ yugi 

Di teɣmeṛt neǧǧat yekref 

 

Yir iles ixeddem ceɣl-is  

Tqubel-itid tsusmi 

Kra n win I yeddan di ssuis 

Anda yebɣa ad iɛeddi 

 

Tcebbek I mkul tama  

Nerna-as zzit I tmes  

Laman deg uǧaǧiḥ yerɣa 

Yedra-d kan yiɣed aɣ yammes 

 

Lukan  lliɣ d amusnaw  

Kul mi ara bḍun watmaten 

Asen-d awiɣ leɛnaya-w 

Ad d-uɣalen ad mlilen 

 

Skra n wayen yeṛẓa cwal 

At-id jebṛeɣ s lehna  

Lǧerḥ iɣef ara serseɣ awal 

Mi yeṭṭas ad yeṣbeḥ yeḥla 

 

Wi yledhan d yiman-is 

Di ddunit yiwen ur tittɣaḍ 

Ad kkseɣ agu ɣef wallen-iw 

Ad yeẓẓel afus ɣer wiyaḍ 

 

Ncab kul mi ara isewwaq 

S lbatel I neǧren urfan 

Ad-as rreɣ adrar n lḥeq  

D leɛqel yettṣeggimen ussan 

 

Imi ur lliɣ d amusnaw 

Izeggir ugur awal 

Zgiɣ texṛeb nniya-w 

Xas tagmat la-d tessawal 

 

Cwal nuɣal d axxam-is  

Yis ak i teddun-t temsal 

Yekkes-as I lehna amkan-is 

Ur tezmir ad d-tini awal 

 

Kul wa yledha d yiman-is 

Yiwen ur yettḥadar wayeḍ 

Win id-yufa deg webrid-is  

Ma ur s iwexxar ar d at yeṛkeḍ 

 

Temɣar d fad n leḥkem 

Zedɣen seg yal d aqerru 

Win iy zemren ad yesɛu isem 

Ma d wayeḍ cedda as yeknu 

 

Meɛna imi lliɣ d amusnaw  

Ad bedleɣ tikli-k 

Add-yas ṛebbi deg tirga-w 

Ad d-yini ledhu d yiman-ik

Asefru 07:  A ddunit-iw 

 

 

A ddunit-iw 

Xedmeɣ-am leḥsab ɣelṭaɣ 

Mačči akka ay bniɣ fell-am 

A ddunit-iw 

Dliɣ ɣef leḥsab xedmeɣ 

Ziɣ mačči d tin ay d ṣṣifa-m 

Zṛiɣ tebrek 

Mi ilaq ad zṛeɣ temlel 

Zriɣ lḥeq 

Mi ilaq ad zṛeɣ lbaṭel 

 

A ddunit-iw 

Laḥsab yak xedmeɣ yebṭel 

kra di keflen ad nɛiwed ad t-nenṭel 

A ddunit-iw 

Laḥseb yak xedmeɣ yebṭel 

Kra i neṭlen ad-tid nessekfel 

Ɣas mmel-iyi 

D acu i d lekdeb, d acu i d ssaḥ 

Ḥemmleɣ lekdeb 

Kul mi ara di-d yessefreḥ 

 

A ddunit-iw 

Tesfreḥed-iyi s lekdeb 

Terriḍ-t s sselṭan n lehdur 

A ddunit-iw 

Tesbaneḍ tidet tesleb 

Gar-aneɣ tebniḍ ssur 

Ḍelbeɣ tidet 

Tenniḍ-d eyya akett sekneɣ 

Newweḍ ar tidet 

Am tgelzimt deg-s ɛefsaɣ 

 

 

Mi d-yewweḍ yiḍ 

Ad tceggeɛ tirga-s ɣuri 

Mi d-yewweḍ yiḍ 

Ma ttuɣ-tt ad id tesmekti 

A ddunit-iw 

Urgaɣ lweṛd azeggaɣ 

Tessufɣeḍ targit s idamen 

A ddunit-iw 

Urgaɣ lweṛd amellal 

 

Idammen-nni zzin-d i lekfen 

Ula d targit 

Tufiḍ-as s anga teffeɣ 

 

 

Ma urgaɣ la ttruɣ 

Ahat assen ad ferḥeɣ 

Ma yehwa-yam 

Kra i qeṛben ad teṛṛeḍ ur yeqṛib 

 

Ma yehwa-yam 

Aɛdaw ad tid teṛṛeḍ d aḥbib 

A ddunit-iw 

Ziɣ d kem i diyi ṭṭfen 

Im yehwa ad txedmeḍ yess-i 

A ddunit-iw 

Ziɣ d kem idi ḥekmen 

Im yehwa ad tḥettmeḍ fell-i 

Acḥal ɣileɣ 

Ger yifasen-iw i telliḍ 

Ur ɛlimeɣ 

Ar ifassen-im idi terriḍ 

 

 

A ddunit-iw 

Nig uqeṛṛu tezgiḍ 

Anida lliɣ telliḍ yidi 

A ddunit-iw 

Am ssif icudden s lxiḍ 

Mi d yeqqars ad teglud yess-i 

A ddunit-iw 

 

 

 

 

 

 

 

 

 

 



 

  

 

 

 

 

Tiɣbula

